
PREFACE

Hiche Nagaland Heritage Studies Simlai Bu Kigong, SCERT, Kohima, Language 
Officer Chule Assistant ho Kithokhom na kisem doh lekhabu phatah simlaiho 
khantouna thei tah, ahin sodoh thei jeh-un, department chung’a pachatna sangtah 
kuki Literature Board nin kahin phong’uve.

Eima paova, thusim chomchom Nagate jat (tribe) ho puchon-pachon ho, khankho 
thodan, chule thusimho eima pao cheh-a kisimpehto theina hin gongdoh hose 
chung’a pachatna akipen ahi. Hiche lekhabu asim’ uva kon’a kihetto themna ahung 
umbe ding kinep umtah ahi.

Hiche lekhabu ahin sim’uva kon’a Naga jatkhat nin jat dangho chondan, kichen thu, 
naopui dan, khochen thu, kivaipoh dan ho kihet pehtona ahung um doh thei ding 
ginchat ahi.

Hiche tohgon hi simlai te ding’a themna le hetna aban ban’a ahin gonpeh-uva, 
anupoava thil tampi hetdoh le mudohna aneibe cheh cheh nading’u nam chon’a le 
khankho ahin het them diu chu doi le tup hung hi penta hen.

(HAOKAM SINGSIT)
Chairman

Kuki Literature Board
Nagaland

Koldeh Thingkeh

Adih bang’a kihil nadia akidoi:
1.	 Lasim hi adih-a asim diu.
2.	 Akoptoh chule jilkung hotoh lasim aseikhom diu.
3.	 Lasim’in adoi pipen ahet diu.
4.	 Lasim’a thugol lhing ho le paocheng thah ho ahet diu.
5.	 Lasim dungjuija thudoh ho adonbut thei diu.

Gahven, koldeh thingkeh
Geochao tah-a keh khuh!
Tampi athom, aba jong tampi,
Hinte akum jong tampi.

Koldeh thingkeh, gal vet din
Pan’a aneitoh him, him lou;
Akon nin akon ngeh nguh,
Tom’an geldao maijinte ong?

Huipi, gopi akitho-a,
Tom, tom’a koldeh-a achuh-a
Ponse tom jel’a ajel teng
Ananpi ding umlou hel beh.

Huise, gose akitol mang teng
Amel, alha um tapontin,
Kolnoi dap nan kinei tante ong?
Hoija, olmo him, him lou.

Mitvet din abol’in bol lhem lhum,
Hin, ju le va tin’in bom’e;
Choldo le gebuh in nei jin,
Avahchoi jui Chungmang longdel’in.

- Hatjaphal (Phalsi)

PAOCHENG THAH HO
1.	 Geochao	 : Thangpu, geochao tah-in lou buh-a achang seh-in ageh-e.
2.	 Geldao	 : kathusei hohi geldao hih-in.
3.	 Huipi gopi	 : Huipi gopi akithon kichat tijat a-um lheh jeng’e.
4.	 Ju le va	 : Kol deh-a thing keh hi ju le va te din kicholdona  ahi.
5.	 Gebuh	 : Gamleng mipa gebuh-a akicholdo-e.

KICHUH NAHO
A.	 Lasim hi ngeitah kichehtah chule a-‘O’ kai ahiding bang’in simmin. 

B.	 Paochengthah ho kihil’in lang thugol lhing semnan mang’in.
1.	 Geochao
2.	 Geldao
3.	 Huipi gopi
4.	 Ju le va
5.	 Gebuh

C.	 Thudoh kipe hohi donbutnin:
1.	 Lasim hin ipi chungchang thu asei ham?
2.	 “Koldeh thingkeh” itobang thingphung ham?
3.	 Hui, go chule huise ho anun teng “Koldeh thingkeh” chu iti ji-am?
4.	 “Koldeh thingkeh” hi kihinsona chule mun bittah ahi. Nangman iti naphotchet 

ding ham?

D.	 Anoija kipe thugol’in akoudoh toh kibang lasim’a hol’in:
1. 	 Manchah theilou hel
	 ___________________________________

2. 	 Achang’a um ahiloule apanpi ding bei
	 __________________________________

3. 	 Ganhing namtin kikhopna
	 _____________________________________

4. 	 Lung gimna neilou hel
	 _____________________________________

5. 	 Kitoh tah-in Pathen avahchoi juve
	 _____________________________________

E.	 Thupi nadeilhen khat chungchang’a nadei bang tah-a thugol 12-15 lang 
sun’in.

F.	 Donbutna dihpen lheng’in.
1. Gahven, koldeh thingkeh.
	 a) Neocha 		  b) Geocha	 c) Themcha

2. Ponse tom jel’a ajel teng
	 a) Alhai pi ding	 b)Akapi ding	 c) Ananpi ding

Nagate Hinkho

Adih bang’a kihil nadia akidoi:
1.	 Gelgilna neitah-a simmun asimthei diu.
2.	 Simmun  na kon’a hetding’a khoh ho kichen tah-a avel vet kit diu.
3.	 Simmun na athupi hi akop toh ahiloule jilkungho toh aseikhom diu.
4.	 Nagate  ahung kon nao chule akichaonao ahet diu.
5.	 Nagate umna mun ho chule akihopkhen dan’u ahetkhen thei diu.
6.	 Alhangpia Nagate tahsa kivaihomna, gollui chondan chule pule pate-a kon’a kipeson kisinsah 

naho jouse ahetthei diu.
7.	 Amaho mi chule chondan kibang neiho hetnom nale lunglutna anei diu.
8.	 Paochengthah ho chule thugol semdan kihil diu.
9.	 Paojui adih chule angeija asut doh thei du.
10.	Leiset chung’a chondan chomchom hole amaho chondan atekah thei diu.

Nagate hi gal hang chule thoh hatna 
neitah mi ahiuvin, amaho hi India gam 
sah solang chule Myanmar gam sah 
lhumlam sang’a cheng ahiuve. “Naga” 
kiti thucheng hi “Naka” paocheng’a 
kon’a hung kiladoh-a ahi. Hichun 
akoudoh chu Myanmar gam’a Bil Kivi 
ho atina ahiloule “Noga” akoudoh chu 
mol’a kal ho ahiloule Assam’a mol mi 
ho tina ahi.

AHUNGKON NAO LE AKICHAO 
DAN’U:
Nagate hi Asia gamkai mal solam 
gamkaija kon’a hung’uva hiding’in 
ginchat ahi. Hiche ginchat a-umtheina 

hi Asia gam hop mal gamkaija 
chengho atekahna: Philipines na 
cheng Ifugaos ho le Igorots, Borneo-a 
Dayaks hole kayans chule Sumatra-a 
cheng Battaks hohi toh Nagate 
ahindan nule akibah nao tampi a-um’in 
ahi. Hiche akibah nao hohi, amelput/
agongsou, achondan’u, gollui thil 
ho chule alhang lhon’a ahinkho man 
dan houva kon’a mudoh thei ahi. 
Nagaten tunichan geija jong hatah-a 
ijakaija longchang le twikohchang ho 
aman’uva achin jing’u hin avetsah chu 
amaho thusim’a itih ham phat khatna 
hi twi khanglen pang’a ana cheng’uva 
ahiu, avetsah ahi.

Naga ten Asia mal lam gamkaija mol 
le lhang le vadung ho ahin pal gal 
kaijuva kon’a chu lam chomchom 
ahin ho-uva, tua achen nao mun 
hohi ahin jot lutnu hiding’in ginchat 
ahi. Thusim sunhon ana mudol’un 
Naga hohi lam chomchom ahiloule 
mun chomchom’a kon’a hung kichao 
lutnuva ahi, tin anasun’un ahi. Hitia, 
hung kichao lut ho hin ahung kichao 
nao mun’a achondan hou jouse chu 
ahin kipoh lut cheh-un ahi. Ahung 
chen lutnaova phat ahung che che 
tengle amun le aphatnin angaichat 
dungjuijin kikhel na ahung umdohjin 
ahi. Mun gamla tah-a cheng hihih jong 
leo, amaho mun chomchom’a kon’a 
ahung kichao lut masang’uva tua 
achen nao Nagaland gam hi gam ong 
koima chen nalou hiding’a ginchat 
ahi. Hijeh-a hi Naga ten pao jat tampi 
atho-uva, chule chondan chom jep 
jep anei cheh-u ahi.

Nagate akihop khen dan’u Nagajat 
chomchom hohi sah so gamkai sung’a 
mun chomchom’a acheng cheh-un 
ahi. British ten agam’u ahinlah got 
nuva, ahung lutnu chun phat chom 
khat ana kidou vun ahi. Mun phabep 
khatna chun nasatah-in anakisat 
nun ahinla British ten sepoy le gal 
manchah nasatah aneijeh-u chun, 

gangtah-in nagate chu amaho khut 
noija akoi taovin, hin hitia, anakisat 
piuva anadouvu chun amaho hi gal 
hang chule achamlhat nao ngainatna 
neija venbit ding agotnu akimudoh 
theijin ahi.

Bailam tah-a kivaihom na a-umthei 
nading’in British te le India Sorkar’in 
Nagate hi gambih chomchom’a 
anahom khen’un ahi. Hitichun, 
ajonan Nagate abangkhat India 
gamsung’a a-um’un chule abang 
Myanmar gam’a a-um taovin ahi. 
India gamsung’a Nagate hi Manipur, 
Assam, Nagaland chule Arunachal 
Pradesh gamsung ho-a akimun ahi. 
Naga jat chomchom hochu, Sumi, 



6

Angami, Ao, Lotha, Sangtam, Konyak, 
Chakhesang, Yimkhiung, Zeliang, 
Phom, Khiamniungan, Chang, Mao, 
Rengma, Pochury, Maram, Wancho, 
Tangkhul, Nocte, Heimi, Anal, Chiru, 
Para, Rongmei, Thangal chule adang 
dang ahiuve. Hichejeh chun, ihetdiuva 
khoh khat chu nagate hi Nagaland na 
bou um’uva ahipon, Nagaland toh ki 
gamgit State dangho Assam, Manipur, 
Arunachal Pradesh chule Myanmar 
gam’a jong um’uva ahiuve.

GOLLUI CHONDAN LE MANCHAH 
THILHO:
Nagate hi phattheina lentah ichang’un, 
chondan tampi le manchah thil hoitah 
tah tampi ineijun ahi. Jat jousen jat 
pon chomchom tampi inei cheh-
un chule iki von nahou hin nam 
kiloikhomna achoisang’in ahi. Vaphol 
mei, jem chomchom vacha dangho, 
ban’a kibut sai ha, twikohchang, 
longchang, rong’a kimeh samul, 
humpi le ngalchang ha chule adang 
dang ho Nagaten golnop nikho ho le 
kijep hoinan inei jiuvin ahi.

Gollui naga ho gal manchah chu thal 
le chemcha hohi anahi. Jat bangkhat 
Sangtam le Pochury hohin thal (cross 
bow) ana mang’un ahi.

Naga hohi thing’a kon’a lim ahiloule 
jem chomchom sui anathem’un, 
amahon log drum (khong) kho kotpi, 
thing’a kisui kong, thihkhe chule 
adang dang jong asuijiuvin ahi. 
Amahon go-a kon’in beng, pheh, twi 
don’a khon chule thil dang dang’a 
manchah thei tampi jong asemjiuvin 
ahi.

TAHSA THIL’A KIPUN KHOMNA:
Nagate hi natoh genngai tah ahiuvin, 
kum sung’a lha atamjo hi lou natoh 
nan amang jiuvin ahi. Ahijeng vang’in 

amahon kipunkhomna le khosung 
kiloikhomna hojong aneida deh 
pouve. Sun nilhum’in na ahin tong 
jiuvin, nilhah teng aleng khom’un 

gollui thusim ho aseijun, lakoi la 
asakhom jiuvin kipa thanop abol 
khom jiuve.

Nungah gollhang ho kichuh na mun 
ahiloule Som-In (Morung) hi gollui 
chon’a dol’a thupi tah ahi. Morung hi 
Nagate hinkho-a kikhou khahna mun 
pipen ahi. Jinei loulai khangdong 

pasal chule jat phabep khat lah-a 
numei hojong akum’un ichan ham khat 
ahin phah teng’ule hiche morung’a 
hi hung umpan jiuva ahitai. Amaho 
chun umchan pha atho-uva khosung 
ding’a pan alah theina diuva, ahil’uva, 
akithem chuh sah jiu ahi. 

Gollui chondan le thusim ho, lakoila 
le lam, gamlen dan, isang’a len ho 
le nule pate jading dan chule Pathen 

thilsem dang dang ho venbit ding dan 
jouse ahiljiu ahi.

KHOSUNG KIVAIHOM DAN:
Nam dang hon abol behseh lou 
Nagate hin bungsang ahiloule mol 
chung’a kho ana bol jiuvin ahi. Akho 
houchu galmi hon abulo theilou 
nadiuvin kitup tah-in akigon jiuvin ahi. 
Khosung lutna kotpi chu thingpum 
kisui pheng khatna asem jiuvin ahi. 
Gammang’a kon’a kho kotpi ding akai 
teng’ule golvah nasatah agong jiuvin 
chule khothing’in agakai jiuvin ahi. 

Hitichun, gal laile kho kotpi chu akam 
jiuvin, sun le jan’in angah jiuvin ahi.
Kho hochu alen aneo a-umjin ahi. 
Phabep khat chu In 20 bep bou ahijin, 
abang vangchu In 100 cheng ahijin 
ahi. Khomi jouse chun khosung miho 
chu tahsa kiloikhomna, Sorkar le hou 
thua kihet tona ho jousea pang khom 
jiuva ahi. Khosung’a nu le pabei, 
meithai ho le chatmo elbai ho jouse 
chu a-Insungmi hole khomiadang 
dang hon avet tup jiu ahi.

Kho atamjo-a hin village council 
a-um’in, amaho chun mipi ho jouse 
avetsui jiu ahi. Hiche council’a pang 
hochu upa tehse lamjep khosung 
miho chon’a le khandan hethem ho 

PAOCHENG THAH HO 
1.	 Mal lam	 : Asia sung mal lam gamkaija kon’a Nagate hi hung kichaovuva ahi. 
2.	 Sahso	 : Nagaland hi India gam sahso gamkaija um’a ahi. 
3.	 Longchang	 : Nagaten, longchang hi kijep hoinan lam tamtah-a amang jiuve. 
4.	 Thal	 : Thal hi nagate gal manchah khat ahi.
5.	 Lakoi la	 : Lakoi la hi akaidan achom’in sah hahtah ahi.
6.	 Som-In	 : Gollui laijin nungah gollhang ho som- In’a chondan pha tampi ana 
			   kihil jiuve. 
7.	 Meithai	 : Numei ji neilou ahiloule aji thi ho chu meithai akiti.
8.	 Elbai	 : Khut le keng beiho.

A. 	 Thudoh hohi donbutnin:
1.	 Paocheng naga kiti ahung kondohna lam ni chu ipi pi ham?
2.	 Mal solam Asia gamkaija kon’a nagate hi hung’uva ahi tia iti igel’u theiju 

ham?
3.	 I-atile thusim sun hon nagate hi mal solam Asia kon’a Nagaland na hung 

chao lutnuva ahi tia, ahilchet theiju ham?
4.	 Naga ho kimuna mun phabep khat sun’in? Ibol’a amaho chu gambih ahiloule 

gamtum chomchom’a kihom khenuva ham?
5.	 Naga jat chomchom ho min sun’in?
6.	 Naga kho ho-a village council hon atoh houchu ipipi ham?

ahijiuve. Nei le gou jeh-a kibaona, 
gamgi, goulo ding/agamnga ding, 
kihahselna chule adang dang ho 
jouse council hon kholchil nale ngai 
lhahna aneijuva, chujouteng chule 
athu atan lhahjiu ahi. Thu lhelhah 
jouse hi council’in abol’a chujongle 
kho twikhuh lampi ho, Morung le 
adang dang ho jouse jong avettup jiu 
ahi.

NAGATE THUSIM KIMU NAHO:
Eihon, i-thusim’u kimuna hi hopnin 
kicheh tah-in ikhen theijuve. Suttho-a 

inei hou hi American missionaries 
ho ahung’uva chule British ten vai 
ahinhom’uva kon’a hung kipan’a ahi.

Suttho hilouva i-thusim’u kimuna 
hochu thusim, thusim semthu ahiloule 
atah tah chule masanglaija pule pate 
hatna nule pate ahiloule tehse ho-a 
kon’a ana kijason hohi ahi. 

Hichechun gollui chon’a thilho 
avetsah-na song kitung jem kikhen’a 
kikoi, gollui manchah thilho jouse hi 
ahop cheh ahi.

7.	 Eiho naga thusim kimu nachu ipipi ham?
8.	 Morung ahiloule ji neilou ho kikhopna chu ipi ham ? Akimanchah nahou chu 

ipipi ham hilchen’in?

B. 	 Donbutna dih vetsahna pen:
1. 	 Naga hohi ___________ Asia gamkaija kon’a hung hidiuvin ginchat ahi.

a. 	lhumlam
b. 	Mal-solam
c. 	mal-lhumlam
d. 	Sah-solam

2. 	 Twikhanglen sung’a longchang, twikoh chang chule adang dang ho nagaten 
aha man’u hin avetsah chu ____________
a. 	Amahon longchang, twikohchang chule adang dang ho angailut jeh-u ahi.
b. 	Phat khatna hi amaho twikhanglen pang’a ana cheng’uva ahi.
c. 	Gollui laija chu longchang le twikohchang hohi sum khel’a ana man’u ahi.
d. 	Amaho chu ana haovuvin ahi.

3. 	 Naga hon akidoupi masah pen’u chu
a. 	American te
b. 	India te
c. 	British te
d. 	Myanmar ho.

4. 	 Naga phabep khat hohi India gampam _____________’a akimu-e
a. 	Bangladesh
b. 	Myanmar
c. 	China
d. 	Tibet

C. 	 Anoija thugol kipe hohi simmun na akitoh paocheng khat holdoh-un:
1.	 Migam dang’a acheng den dia kipat doh hochu _________ akiti.
2.	 Vetsahna thil kicheh pethei ____________ akiti.
3.	 Tahsan ahiloule chondan akhang khang’a hung kipeson chu ________ akiti.
4.	 Nikho loupi ho hetjing na-a thil khat kitung chu __________ akiti.
5.	 Gollui ho naga chondan’a pasal ho ahiloule numei ho gena jalkhun tampi 

umna chu _________  akiti.

D.	 Anoija thugol kipe hohi simmun na akitoh paocheng khat holdoh-un:
1.	 Migam dang’a acheng den dia kipat doh hochu_______________akiti.
2.	 Vetsahna thil kicheh pethei___________akiti.
3.	 Tahsan ahiloule chondan akhang khang’a hung kipeson chu_______________

akiti.
4.	 Nikho loupi ho hetjing na-a thil khat kitung chu______________akiti.
5.	 Gollui ho naga chondan’a pasal ho ahiloule numei ho gena jalkhun tampi 

umna chu______________ akiti.

E.	 Boldia Kipe/Project:
	 Nagate thil manchah nasim na-a kon’a namu ho ponsil, ponve, meipum, thing’a 

jem kikhen ahiloule go-a kisem ho khat pen hi alim sem’in lang ahina achom 
lam’in seijin lang hilchen’in.  

Kohima Khopi-a Gal Kisat
Adih bang’a kihil nadia akidoi:
1.	 Gelgilna neitah-a simmun asimthei diu.
2.	 Simmun  na kon’a het ding’a khoh ho kichen tah-a avel vet kit diu.
3.	 Simmun na athupi hi akoptoh ahiloule jilkung hotoh aseikhom diu.
4.	 Simmun na suttho kichuhna kipe ho adih bang’a asutthei diu.
5.	 Khosung thusim ho ahet diu.
6.	 Kohima khopi-a gal kichai jouva thilsoh thupi ho ahet diu.
7.	 Khosung thusim hetnomna lunggel aneithei diu.
8.	 Simmun’a kon’a paochengthah ho chule thugol semdan kihil diu.
9.	 Lungthim gamlim (Mind map) itobang ahi kihil diu.
10.	Lungthim gamlim (Mind map) sem dan ahet diu.
11.	Thusim sei hi kihil’in.

Kohima gal kisat chu leiset chung 
gallen ani chan’a (world War II) laija 
Britishte le Common Wealth troops 
chule Japan ho anakisatnuva ahi. 
World War II chu leiset chung’a gam 
thanei le hunei ho – Allied powers 
chule Axis power teni hi ahi. Allied 
powers hochu Great Britian, France, 
Soviet Union, United States of 
America chule China ahiuve. Axis 
powers hochu Germany, Italy chule 
Japan ahiuve.

India le Burma (tua Myanmar) hi 
British te vaihom na noija um’a ahin, 
amaho hi Allied group ahiuve. 1942 
kum’a Japan ten Burma ahin lah-uva 
kon chun leiset chung gallen chu 

ahung naicheh tan ahi. Hiche laija chu 
Burma gam hi British India vaihom 
na noija um’a ahi. Japanten Kohima 
ahin nokhum’u hi ajeh ni a-um’in 
ahi. Akhatna, Kohima khopi hi pan 
mun pipen’a neija Assam gam lah-
be-a ateng India khopi sunglang lah 
ding tihi agel’u ahi. Anina British ten 
avel’a Burma gam lelah kit ding ahin 
gotnuva ahile Kohima – Imphal road, 
Burma geija lut pa hi Kohima-a nan’a 
galkai sah louding chule British corps 
Imphal khopi-a um ho kithopi ding 
British sepoy, neh le chah chule gal 
manchah hojouse chu tin’a Imphal 
khopi lhun sah louding hi atup pipen’u 
ahi.

Japan ten India gam lah ding tia atoh 
gon’u code named chu U-GO akiti. 
Atah tah-a chu amahon British te-a 

kon’a Burma lelah kit ding ti bouhi 
anahi, hin Lieutenant General Renye 
Mutaguchi vaihom le thupeh jeh-a 
India gam jong lah be di tohgon ahin 
neibe kitnu ahi.

1944, Lhakao nisim 15 nihin 
Japanese 31st Division, Lieutenant 
General Kotoka Sato lamkai na-in 
Burma ahung gal kai taove. Amahon 
gammang thingpi lah-a hahsatna 
tampi toh pum’in ahung machal 
jing’un, lhatun nisim ni hin southern 
Kohima ahung lhung’un, Lhatun nisim 
4 nihin Kohima khopi-a gal akipantan 
ahi. Colonel Hugh Richards lamkaina 
noija um West Kent Regiment chule 
battalion of the Assam Regiment,” THE 
GARRISON OF KOHIMA” tia kigom 
khom British sepoy ho photlotna 

Japan ten ahin nokhum’u chu alung 
dong lheh jeng’uvin ahi. Japanese 
Imperial Army 15000 hung hochu 
Colonel Hugh Richards makaina noija 
um British te sepoy 1000 nin bou anan 
ahije.

Japanese 31st Division hochu, 
58 Regiment, 12 Regiment, 138th 
Regiment chule 31st Mountain 
Artillery Regiment hicheng hi kigom 
khom’uva ahi. Japante atam’u goh 
hilouvin, gal boldan themtah ahiuve. 
Gangtah-in Garrison Hill Kiti mun 
neocha-a British sepoy ho pansatna 
tailou Kohima khopi tom le vel jouse 
chu alosoh taovin ahi. Britishte hin 
gangtah-in Kohima khopi hi hin bulo 
uvinte, tihi agel phah lou hel’u ahin 
chule hilai mun hi outpost-a bou 
akoiju ahi. Sepoy jong lhomcha, 
achung chon’a a-um ho jong gal kap 
dan them loujeng hija ahi. Gal kap 
thei mi alhom jeh-in manchah choilou 
(non-combatant) mi 1000 akithopisah-

un, amahochu buhon, kangtol chule 
adang dang hojong ahiuve. Hitia, 
phot-lotna ahin nokhum’u hi amaho 
dinmun ahoimo lhehjeng’in, ahijeng 
vang’in British te nungchon louhel’in 
apang’un ahi.

Chomkah louvin British sepoy hon 
panmun ni le le bou alo jou taove-
Garrison Hill (Raj Bhavan lhang) le 
Tennis Court umna mun (tua Kohima 
War Cemetry) a-hi pang chah jeng’uva 
ahi. Hilai pan mun kituptah ni-a kon’a 
hi gal kapna manchah len ho (Mortal 
Shells) ho aman’uva Japan te akap 
theiju ahi. A-umnao vel se Japan ten 
a-um kimvel soh phatnun, amaho 
dinmun ahahsa lheh jengtan ahi. 
Twi don ding le um nading um thei 
talou, adeh-a akisukha, mahachang 
chule adamlou jengjong tol kalhang’a 
alupsah jeng’u ahitai. Phat chomkhat 
jouvin Japan ten Deputy Commisioner 

Bungalow ahin lo paitaovin, hitichun 
ama Inchung’a pat Tennis Court gei 
ahin ma nouvin, hilaija gal kisat nasat 
dan le thisan long chu leiset chung’a 
gal kisat ho lah-a anasaloi khat ahi. 
Hitia akinaival phatnu chun Granade, 
Bom, apohkeh thei meichang len ho 
chule meichang leng hojong gingta 
louvin khutnin jong akidel tho jeng’un 
ahi. Apan lah nao leiko (Bunker) kilai 
ho akinai theival phatnin, nomtah-in 
khat le khat bunker sung’a grenade 
ho akile lutpeh touvin ahi.

Akikap to phatnu atamjo hi nisa 
lhumjou, khothim nungsang 
ahijehchun muthim noija hetkhel’a 
gal te pansatna leiko kilai (bunker) 
sung’a vah lutna melse tah-a kithat 
jong a-um jing’in ahi. Hiche laichu 
akihasat napen’u le gal kichaina ahito 
lhon’in “Battle of Tennis Court” tin, 
akihe-in ahi.

Tennis court’a gal kisat chu Lhatun 
nisim 13 ni geijin ahatjo umchom 
louvin akisat jom jing’in ahi. British 
te Tank chu Court lang’a ahung lut 
thei phatnin Japan te panmun le 
leiko hochu asuh setpeh tan ahi. 
Hitichun, British sepoy akithopi diule 
anung thop ding ahung lhun kahsen 
Japante chu anang’un ahi. 161st 

Indian Brigade le British 2nd Division’a 
5th Brigade ho ahung lhun phatnun, 
amaho akigom’un Japante chu ale 
kap taovin ahi. Royal Air Force hon 
jong pan nasatah alaovin, hitichun 
mi le ngaichat thil jouse ahin thah-un 
chujongle akisukha ho jouse apodoh 
peh-un ahi.

Alangkhatna Japan sepoy hochun thil 
umdan chu avetnuva ahile alung’u 
alha lheh jengtan, ahi. Kitha dia 
Bongchal 5000 tobang ahin kikai hou 
chula lamkah-a athi pa gamtan, hitia 
chu aguh-a khosung miho kom’a 
akihol’u ahin, achungchon’in khosung 
mihon jong apeh nom pouvin, ajehchu 
amaho jeng’in jong neh le chah anei 
gam louvu ahitai. Amaho dia kongleng 
nga thil kithah jeng jong umthei talou, 
ajeh chu Burma-a kongleng ngah 
mun Allied Force hon bomb alhah-uva 
asuhset peh-u ahitai. British sepoy ho 

VOCABULARIES
1.	 Leiset chung gal len nina	 : Allied powers ho le Axis powers ho kisatna chu leiset 
			   chung gal len nina akiti.
2.	 Athi-amang	 : Gal’a kisukha athi-amang tampi a-ume.
3.	 Gal’a pan mun	 : Leiko kilaija galte kapna ding’a panmun kisem’a 
			   kichang.
4.	 Kisutop	 : Thil ipi hitale nasatah-a kisugam ahiloule kisuse.
5.	 Allied powers	 : Great Britian, France, Soviet Union, United States of 
			   America chule China hohi Allied powers ho ahiuve.

ahung hat cheh cheh-un, alangkhatna 
Japan ten neh le chah neilouva kel 
athoh uva, meichang manchah hojong 
ahung kilhahsap phatnun kinung le 
kit nadin thu lhelhahna ahin nei taovin 
ahi.

Alangton mihem tamtah-in ahinkho 
achan lon, adeh-in Japante aha thi-in 
ahi. British Indian sepoy 4000 tobang 
athin chule Japante ajat nin athitam 
jouvin ahi. Hiche gal’a ahatmou hi 
Japante nasatah-a akisuhtop nao ahin 
chujongle amaho military thusim’a 
hitobang hatmo/losapna hi ana 
umkhalou ahi. Amaho thi le man hi gal 
mun lele hilouva, solam jon’a akinung 
lekitnuva lamkah-a gilkel dangchah 
jeh-a thi, natgol ho-a thi, huitheng 
umlou jeh-a hai hahsa-a haimo-a thi 
chule gim genthei val jeh-a, ama le 
ama kithat tampi a-um’in ahi. Hitia 
chu, thilong tampi lamkah-a amoh 
dalhah jeng’u ahi, tin akiseijin ahi.

6.	 Axis powers	 : Germany, Italy, chule Japante hi Axis powers ho 
			   ahiuve. 
7.	 Renya Mutaguchi	 : Amahi Japanese Imperial Lieutenant General pa chu 
			   ahi.

KICHUHNA HO
A.	 Thudoh kipeho donbutnin:

1.	 Japanese Imperial Sepoy hochun ibol’a Kohima khopi chu anokhum’u ham?
2.	 Kohima gal chu itih-a kipan’a ham?
3.	 Japanten Kohima ahin nokhum’uva British ten anan lel nao ajeh hochu ipipi 

ham?
4.	 Atah tah ahiloule abul’a U-GO tohgon chu ipi ham?
5.	 Japanese Army 31st Division chu koi lamkaina ham? Iti ama hon Kohima 

ahin lo theiju ham?
6.	 Hoi chi chi regiment hochu Kohima Garrison na kigom khom’uva ham? Kon 

alamkai ham?
7.	 Iti “Battle of Tannis Court” tia min kisah hi hung umdoh-a ham?
8.	 Japante Kohima-a kon’a akinungle kitnu chu ajeh ipipi ham?

B.	 Thugol hohi adih-in jopmatnin:

A B

1 Japan sepoy hochun a Lamkah-a hahsatna tamtah thoh 
pum’in hangsan tah-in ahung’uve.

2 Photlotna ahin nokhum’u b Kohima gal kisatna sung’a dia 
anasapen ahi.

3 Neh le chah beijeh le gal 
manchah lhom jeh-in c Chu Kohima Garrison gal kap din 

akigo man pouvin ahi.
4 Japan sepoy hochu d Burma le lahsah kit louding tihi ahi.

5 Tennis Court gal kisat chu e Gal kap ahiloule gal bol them tah tah 
ahiuve.

6 U-GO tohgon chu f Japante akinung le kit taove.

Kohima-a 
British 

Garrison

Hugh 
Richards 
lamkaina

Sepai alhom

Kohima-a 
British 

Garrison

Hugh 
Richards 
lamkaina

Sepai alhom

Lungthim gamlim (Mind map) hi hetsahna a-um theina ding’a lim’a thil umdan 
kivetsahna ahi. Hiche hin geldan hochu ahinjopmatna hetsah nadia adoi pipen 
chu avetsah thei ahin chule geldan hochu lim’a avetsahji ahi. Lungthim gamlim 
(Mind map) hin kicheh tah-a lung eigel sah theije. 

C.	 Lungthim gamlim (Mind Map) kipe hohi adih-in sudim’in. Phabep khat nang 
ding’in bolsan akikoipeh-e:

Thusim sei: Thusim kisei hin atah-a thilsoh ho ahiloule lung gel dan ho avel’a 
eigel doh sah kit theiju ahi. Thusim kiseijong akitijin chule kamcheng’a seitho 
ahiloule suttho-a jong akimangji-e.

D.	 Nangma gal minthang tah kisatna “Battle of Tennis Court” sung’a British 
sepoy galsat bang’in kigel’in. Gal kisatna sung’a thilsoh hole nangma 
kimanchah dan bung khat sun’in.

E.	 Hon’in toukhom’un lang chule hiche umchan dingdan hi tho-uvin. Nangma 
Japan sepoy Kohima gal’a soh cha-a In lhung kit dan’in kigel’in . Tun 
nangman gal nasat dan ahiloule gal kisat petna thilsoh hole umchan ho 
nagol ho seipeh-in. (Simlai hochu hon khatna mi li li-a kihom’uva chule 
sepia dan’a kigel’uva athusim’u kilhah-uva asei diu chule adang hon angai 
peh diu. Minute 2-3 houlim na phat aman theiju ahi.)

F.	 Sekul’a mopo ho / Jilkung ho kithopi nan mun thupi khat vilna ding gong’un 
chule navil nao mun’a nakimanchah dan’u sun’un.

G.	 Kohima-a gal len ani channa (WWII) ana kisat geldoh na-in British Sorkar 
ten nagate panlah najal’a khangthah ho kithopina ding’a KETS/KES 
scholarship peh theina ding agongdoh-uvin ahi. Tobang’a kithopi naho 
hetbe nadin upate/ jilkungho dong’in lang chule lekhabu-a sunlutnin. Na 
class ho jong seipeh-in lang chule hon 4-5 a kihom’un lang tong khom’un.

4

Ucha pasal ho-Thilha,
Humpi chule Mihem

(Angami Thusim)

Adih bang’a kihil nadia akidoi:
1.	 Gelgilna neitah-a simmun asimthei diu.
2.	 Simmun  na kon’a het ding’a khoh ho kichen tah-a avel vet kit diu.
3.	 Simmun na athupi hi akop toh ahiloule jilkung ho toh aseikhom diu.
4.	 Simmun na suttho-a kichuhna kipeho adih-a asutthei diu.
5.	 Gollui thusim ho ahetnuva  chule aseiphat diu.
6.	 Gollui thusim le thusim semthu ho hetnomna aneithei diu.
7.	 Alunggel’u le ahetdan hou  kicheh tah-a aseithei diu.
8.	 Paocheng kilom aman’uva chule hoitah-a agol toh-uva asutthei diu.

Nagaten anatahsan’u hung kiheson 
son chu phat khatna hin Thilha, Humpi 
chule Mihem hi ucha pasal anahiuve. 
Thilha hi a-upa pen, Humpi hi amilai 
chule alhumpen chu Mihem anahi. 
Amahon, acham’a kisasah thei talou 
nu tehse khat aneijun ahi. Hijeh chun 
amaho niseh-in Ina um akilhah jiuvin 
anuo chu phatechan asasah jiuvin, 
hitichun ucha ni chun changkong’a 
na atong nilhum ji lhon’in ahi.

Mihem le thilha hin phatechan anuo 
chu asasah ji lhon’in ahi. Aphat lhon 
ahung lhun teng sa-phe ahoilaitah 
anehsahji lhon’in, asil ngimseh 
lhon’in, asam apopeh jou lhon teng 

akai dohji lhon’in nisa lum a-oisah ji 
lhon’in ahi. Ahivang’in sopi Humpi 
phat ahung hiteng, aman anuo neh 
ding’a kikoi hojouse chu ana nechaijin, 
asopiteni louva kon’a ahung kile lhon 

teng anuo chu lhasam tah le tija tah-a 
ana um chu amuji lhon’in ahi. Humpi 
chun anuo neh dia kikoi ho jouse 
aneh chai jong tongkhop louvin neh 
thei tuitah nebang’in ama nu tahsa 
jong chu sun nilhum’in ana leh jin ahi. 
Phat sot louva Humpi hin aduchatna 
kitim joulouva ahin neh ding hi anu 
akichatan ahi. Thilha le Mihem chun 
Humpi’n achang’a anuo a-um pi ding 
chu achung’a tahsan’a aneilhon 
tapoi. Ajeh chu amanin anuo athi thi le 
gangtah-a an na aneija anu long chu 
aneh chai jeng ding chu ahetchet lhon 
ahitai.

Nikhat anuo chu athitan, hin vangphat 
umtah-in Thilha le Mihem chu In’a 
a-um ni anahikhan chule Humpi chun 
lou aga khoijin ahi. Thilha le Mihem 
chun anuo thilong Humpin amu-a 
ahile ahoilou ding chu ahe lhon’in 
gangtah-a along chu seldoh ding 
gelnan bu hon nalang, In ning khatna 
agavui doh lhontan ahi. Humpi, In 
ahung lhun phatchun amanin anu 
thi chu aseipeh lhon’in ahile aman 
hoilaija navui lhonham tin, adong 
paijeng’in ahi.

Ahivang’in, amanin avuina lhon 
chu aseipeh lhon pon ahi. Hitichun, 
Humpi chu alhai vel’in, In vel hojouse 

chu avah len ahile ahin nah doh-in, 
avuinao lei chu akhot pan tan ahi. 
Hitichun, gangtah-in ahina kitim 
joulouvin ahitheilou thil anu thilong 
chu tuitah-in anetan ahi. Thilha chu 
alenpen ahitotoh-in anaopa Mihem pa 
hinkho jeng jong, In khatna Humpi toh 
achen khom’uva ahile ahoilou ding 
ahetan ahi. Hijehchun, aman anao 
teni chu akouvin, tun inuo la a-um 
tapon, eiho jong ihi theina cheh-uva 
ichang cheh-un umtaote, tin aseipeh 
tan ahi. Phat chomkhat jouvin, Mihem 
le Humpi chu chen nading mun-
ong le gammang kichunan ahung 
kina lhontan ahi. Chuphat chun, 
alenpenpa Thilha chun anaoteni 
kom’a chun hitin aseipeh-e, “Nangni 
kilhaitet lhon’in lang ahat jojo mun-
onglaija nachen lhon ding ahi” tin thu 
lhelhahna asemtan ahi. Mun gamlha 
thim khatna motphung khat kimu chu 
alhai ngahna lhon din akopeh-in ahi. 
Chuphat chun, Mihem chu alungkham 
lheh jengtan, ajehchu aman Humpi 
chu lhaitetna ajo louhel ding chu 
akihet ahi. Ahijeng vang’in, Thilha 
chun anao aneopenpa chu ahatsah 
nomjon, hijeh chun Thilha le Mihem 
chun Humpi chu dohan abol lhontan 
ahi. Akhon’an, lhai kitetna akipan tan, 
agel bang lhon’in Humpi chu eojel’in 
motphung lang del’in gamlha thim 

PAOCHENGTHAH HO
1.	 Tuitah	 : Pahang’in bu tuitah-in anei.
2.	 Noise	 : Aki, thadou gal noise ngai poi.
3.	 Melse	 : Insung nen deh duh-a kikoi hi vet melse tah ahi.
4.	 Eo	 : Boinu kitet na-a apachan jeh-in ahung eojah-in ahi.
5.	 Gammang	: Gammang gil lang’a kichat thei sahang atam’e.

tah ageitan ahi. Ahivang’in Thilha 
chun Humpi ahung lhaija sanam 
ahinjahna thei mun thingbah khatna 
sahing anakhai ahi. Humpin, sahing 
kikhai anam ahin jah phatnin alhai 
ding hephatalouvin, sanam ajahna 
langchu ajontan ahi. Chutia Humpin 
sa ahol laichun Mihem pan akitepnao 
motphung chu aphatan, chu-in ahung 
eovin, ‘kahat jotai’ tin ahin sam’in ahi.
Mihem pan, akitetna lhon ahatjoh 
jeh-a o-sang tah-a kahatjotai tia, ahin 
sap ajah phatchun Humpi chun doha 
abol’u akihetdoh-in hitichun, ama le 
ama akisamsen gammang lang jon’in 
avah mangtai. Hiche nia kon’a chu tuni 
geija Humpi hi gammang’a cheng’a 
ahitai. Hitia gammang’a akhosah-a 
hinkho aman jouhin aman anaopa 

Mihempa kom’a Mengcha ahin sol’in 
thu ahin thotnin ahi. Ahin thuthot chu 
Mihem min aphung chanpi akichenpi 
thei lou ding ahi, ahilouva ahile amapa 
chu Humpin atha ding ahi. Hiche-a 
kon’a chu ama phung chanpi kichenpi 
hochu Humpin athatji tia, nagaten 
anatahsan patnu ahi.

Asopipa, Thilha jong kichat-um Thilha 
mel chun akisoh kitnin, hitichun 
mihem muthei loudin a-umkit tan ahi. 
Mihem’in hoilang aho-am, aho lou 
nalang lang chu Thilhan aho jin ahi. 
Ajeh chu aman aneo/alhumpen pan 
alim melse tah le kichat umtah chu 
amu-a akichat ding chu anoplou jeh 
ahi.

KICHUH NAHO
A.	 Thudoh kipeho donbutnin:

1.	 Ucha pasal thum hochu iti natoh kihom’uva ham?
2.	 Nang’in ucha pasal thum hon anuo ajen dan’u akikhetna ipi namu doh am?
3.	 Ibol’a Humpi chu anuo chung’a tahsan thei hilouva ham?
4.	 Ibol’a Thilha le Mihem chun anuo avui na lhon chu Humpi aseipeh lhonlou 

ham?
5.	 Lhai kitetna-a Mihempa ahat joh teina dia Thilha chun Humpi iti lungthim’a 

abol ham?
6.	 Thusim ajona lang’a Thilha Mihem to akivop nomlou phatna chu ipi kisoh 

kitna hitam?
7.	 Humpin, Mihempa thu ahinthotna kon’a Naga jousen chon dan’a aneiju chu 

ipi ham, hilchen’in.

B.	 Bom A le B sung’a thugol hohi adih-in jop matnin:

A B

1 Mihem’in mot phung aphatan 
chu-in ahung eo-vin a Mun-ong le gammang kichunan 

ahung kina lhontan ahi

2 Thilha chun Mihem chu 
akhohsah-in hijeh chun b Aman lhai akitetna lhon’a Mihempa 

ahat joh ding adeijin ahi

3 Humpi chun c Mun chu ahinnah dohtan ahi

4 Khat penpen’in anuo chu 
asasah-in d Ni tenin changkong’a na atongji 

lhon’e

5 Humpi chun anu kivuina e Anu thilong neh kal angah lel lheh 
jeng’in ahi

6 Mihem le Humpi chen’a ding f ‘kahat jotai’ tin ahin sam’in ahi.

C.	 Anoija kipeho hina le nang hina kitoh ho thugol phabeb khat cheh-in 
hilchen’in:
i.	 Thilha	 :
ii.	 Humpi	 :
iii.	 Mihem	 :

D.	 Thukisun hohi adih, adihlou melchihna pen lang vetsah-in:
1.	 Thilha chun asopipa Humpi hin Mihempa jong hi hin nente, tin akichat peh-e 

_______
2.	 Lhai kitet nachu Humpi, Mihem le Thilha ahiuve _________
3.	 Mihem pan amaho thum chu In khatna cheng khom taloudin gel lhuhna 

aneitai _________
4.	 Achapa, Humpin aneh nom jeh chun anu chu akicha lheh jeng’in ahi 

_________
5.	 Kilhaitet nachu adih-in kibol le Humpi chu hatjo teiding ahi _________
6.	 Anu chu gammang sunggil lang’a kivuija, ahijeh-in Humpi chun athilong chu 

aholdoh theipoi _______
7.	 Humpi chun sa aduchat valjeh-a kilhaitet na-a chu hatmo-a ahitai _______
8.	 Thilha chun alim melsetah le kichat umchu Mihem amusah-a akichatsah 

nom lou ahi _______

E.	 Hon’a toukhom’un lang seikhom’un.Humpi le Thilha nang sopi dan’in gah 
gel’in. Itobang hinkho kimang’in te tia na kigel em?

F.	 Gollui thusim Mihem le Humpi ahiloule Mihem le Thilha thusim hol’in lang, 
nangma cham’in athusim chomcha sun’in.

5

Naga Hills-a Kakalson’a

Adih bang’a kihil nadia akidoi:
1.	 Gelgilna neitah-a simmun asimthei diu.
2.	 Thudoh ho donbutna suhtup ahithei nading’a simmun na hetdia khoh ho aholdoh thei diu.
3.	 Paocheng thah ho ahetnuva chule amaho cham’a thugol lhing semna-a amanthei diu.
4.	 Simmun hi akopma chule jilkung toh aseikhom thei diu.
5.	  Thusim kisutna-a houlim masapen pa thusei ho aholdoh diu.
6.	 Houlim masapen pa thusei asut thei diu.
7.	 Teptena neilahel’a achesa nikho ho-a  nagate ding’a panla ho adeh-a Rev. Dr. Clark kiphalna 

ahetnuva aseiphat diu.
8.	 Akop ahiloule akoptoh-a aseikhom’uva kon’a pankhom nale kihoutoh-a kon’a hetna aneithei 

diu.

Kum 1872 ollha 22 ni-a naga te lah-a 
Dr. Clark’s mission natohna noija 
khosung twikul mun’a twilut din akigo 

un ahi. Ka-In kemcha-a kading’in 
khomi ho le akom avel’a cheng hon 
twikul’a thil kigong ho lungdong tah-a 
avetnu kamui. Pathen thupha kaseina 
kho hon doudalna anei vang’un, 
tunin khomi ho jong alungdong lheh 
jeng’un ahi. Twikul’a Christian te 
chondol kabol vedin mipi jouse ahung 
kikhom’un ahi.

Tunikho-a ka twilut sah ding hon 
loupi tah-a lhagao dinmun neija kitah 
tah-a, pakai ang’a kineosah pum’a 
‘O’ ging tah-a  In tin’a ataonao kajan 
ahi. Molungkimong kalhun ni li jouvin 
Pathen natoh jal’in lungheina neija 
mi 15 twilut din kigosa dem’in ana 

um’uve. Mi 15 hon lungheina aneijuva 
ahinkhouva Christa kisan ding’a a-um 
hi kanatoh na-a kitilkhou natah ahin 
keiman Pathen heng’a thumbe ding 
kaneipoi.

Hangsan tah-a hinkho ana mapui jing 
bang’un tunin jong kichatna neilouvin 
tahsan’a akisan’un, hiche hin pu le pa 
ten anapehson’u hinkho puidan chule 
tahsan’a  ajui hou alha kang diu tina 
ahi.

Sibsagar Mission Centre’a kana-um 
laija, gammang noija hitobang lolhin’a 
neiding’in kana kitahsan pon hiche 
chun  gal lu kilahtoh lai nikho thusim 
kisei hohin eilungneo sah-e.Ahin 
Pathen’in tuchan geija eivenjing’a, 
aman hikom mun’a eimanchah nom 
kahen ahi. Hichelai mun kahung nadia 
kichat tijatna kanei ho aman eilah 
mang peh-in ahi. Molung khomi ten 
Sibsagar’a kon akho chan’u puilut dia 
galhang mi 60 kei veng dia ahin sol’u 
chu kidang kasan ahi. 

Lungheina neihon tahsan’a aneijuva 
kon phallha sung’a taona In asah-u 
chu kamit tah-in kaven, hiche hi 
nagate gamsung’a Christian Baptist 
Church masapen hiding’in kagel’e.
Kaloi nu Mary toh Boston’a kon’a 

kahung kholjindoh lhon nikho chu 
kagah nung gelkit na ahile keinin 
pathen thupha phong jal ding’a 
lunggel kananei lhon chu India gam 
hi anahitai. Midang dang’in achotlut 
khah behsehlou nao gamkol sung’a 
natoh neiding hi kanagel pha poi. 
Keiman naga te kana kimupi masahna 
kehejing nalaijin ahi. Amaho kivei dia 
lhang’a kon’a Assam jon’a ahungsuh 
teng’ule keiho mission school chu 
lamlhah nan  ahin nei jiuvin ahi. Ama 
hon class dan sung’a kihilna ho chu 
bangkot na kon’in lunglut tah-in ave 
jiuvin ahi. Amaho chun themjilna lam 
chule sekul chedan akipatna kon 
lunglutna ana nei jing’u ahi. Amaho 
lah-a Supongmeren kitipa chu kahin 
kivop pi ding angaitai. Assam’a kon 
toh khompi evangelist Godhula, 
nagate lah-a na anatong kha chule 
Rev. Bronson nin Supongmeren chu 
keitoh kimuto din ahin pui lhon’e.

Kimuto na-a kon’in kihetthemtona 
sang tah a-um’in chule khat le khatna 
kon’a kihiltona ahung um’e. Godhula le 
keiman Supongmeren chu Assamese 
le sap te pao atho bai ho kahil lhon’in, 
Christian te tahsan thudol jong 
kaseipeh lhon’e. Supongmeren’in 
jong ajat mite chondol le pao le ham ho 
eihil lhon’e. Supongmeren’in akho-a 

PAOCHENG THAH HO
1. 	 Kemcha	 : Boipu, kemcha-a akisil ji-e.
2. 	 Lunghei	 : Setna-a kon’a lungheija hinkho kisemthah angaije.
3. 	 Lungtup	 : Neneng’in alungtup amolso-e.
4. 	 Chondan	: Pu le pate-a kon’a kipeson chondan ho.

KICHUHNA
A.	 Paocheng thah ho he-inlang thugol lhing semnan mang’in. 

B. 	 Thudoh kipe hohi donbutnin:
1. 	 Naga Hills sung’a natong dia kakalson’a thusim hi aseija koi ham?
2. 	 Thusim kisei patna phat le nikho hi ihtih ham?
3. 	 Naga te lah-a Dr. Clark’ in tohgon aneichu ipi ham?
4. 	 Thusim kiseipat ni-a Molungkimong kho-a thil umdan ho hilchen’in.
5. 	 Hiche nikho-a chu lungheina nei mi ijat twilut go-a um’a ham?
6. 	 Naga te chu itobang ahiuve tia Dr. Clark’in aseijem?
7. 	 Lungheina nei naga ho chu ipi jeh-a Dr. Clark’in mi hangsan ahiuve tia asei 

ham?

pathen thupha seiphong ding’in 
Godhula akipuijin, hikom mun’a tunia 
keima eimit bol’u hi ama tohphat jal 
ahi. British sorkar’in Naga Hills chon 
dia phalna eipehlou jeh-un Godhula’n 
katoh ding ho eina tohpatpeh-e. Ama 
natoh lolhin’a jal’in lungheina nei mi 
ko  keiman twi kalutsah din Sibsagar 
mun’a ahin puije. 

Achainan, tunin keima Mulongkimong 
kho-a ka-um’in chule lungheina nei 
mi somle nga katwilut sah ding hin 

kalung tup kamolso hi nagate lah-a 
umjing ding ahitai. Hiche hi pathen’in 
eikou nachu ahi.

Sibsagar mission centre’a kilekitna 
katoh khompi cheng ho kom’a 
kanatoh sung’a thil katoh hou seipeh 
kal kangah lel tai. Hichelai mun’a kaji 
nu Mary toh kahung kile kit lhon’a  
mi hodia pathen thupha kaseiphong 
lhonding ahi. Hichelai mun hi keidia 
kanatohna ding mun ahi, tin kagelchen 
thei tai.

8. 	 Clark’in athusei na-a, nang’in Supongmeren chule Godhula teni hina ipi 
nahetdoh-am?

9.	 Nagaland na Christian Baptist church masapen chu hoikom mun’a ana 
kisah-a ham?

10. Dr. Clark le ajinun hoilaija  tohgon masapen neiding tia agel lhon ham? Aman  
thusim asei dungjuija, pathen nin atohsah nanom mun chu hoikom ham?

C. 	 Donbutna dihpen melchihna en:
1. 	 Dr. Clark le ajinu Mary chu _________ na kon’a hung lhon’a ahi.

a. 	 England
b. 	 Boston (USA)
c. 	 Europe

2. 	 Nagaland na twilut na masapen kibol nading mun chu ________ ahi.
a. 	 Molungkimong
b. 	 Mokokchung
c. 	 Impur Mission Centre

3. 	 Clark’in na atohlhah masat napen chu _________ ahi.
a. 	 Molungkimong
b. 	 Impur Mission Centre
c. 	 Sibsagar

4. 	 Supongmeren chule akho hon galhang mi 60 ahin sol’u chu __________
a. 	 Dr. Clark le anungjui ho bulu dia ahin sol’u ahi.
b. 	 Dr. Clark in atwilut sahdia ahin sol’u ahi.
c. 	 Dr. Clark puiding le vengdia ahin sol’u ahi.

5. 	 Molungkimong kho-a Clark ache masang’a Godhula akisol masahna ajeh 
chu __________
a. 	 British sorkar’in Dr. Clark chu Nagaland na lutdia anaphal louvu ahi.
b. 	 Naga ten gal lu lah abol’u Dr. Clark’in ana tijatpi ahi.
c. 	 Godhula’n ao pao athothei jeh ahi.

D.  Simmun na thugol hoichepen hin _______________
1. 	 Hiche nikho-a chu thilkidang mudia mipi ho akinem’uve tia eiseipeh uvam.
	 ___________________________________________________________

2. 	 Lungheina nei naga hon anajuiju hou chu dalhah ding akicha pouve tia 
eiseipeh uvam.

	 ___________________________________________________________

3. 	 Nagaland gam chu gamchom’a cheng ho ding’a kichat tijat umtah mun ahi 
tia eiseipeh uvam.

	 ___________________________________________________________

4. 	 Clark hin ache khahlou na mun chule akihetpi khahlou ho heng’a pathen 
thupha aseipeh ding ahi tia eiseipeh uvam.

	 ___________________________________________________________

5. 	 Sibsagar mission centre’a chun naga hon bangkotna kon’a class dan sung 
avelhi jiuve tia, eiseipeh uvam.

	 ___________________________________________________________

6. 	 Godhula, Clark chule Supongmeren chu khat le khat akihilto jiuve tia eiseipeh 
uvam.

	 ___________________________________________________________

7. 	 Clark’in nagate lah-a na atoh theina ding’a Godhula’n alam agondoh peh-e 
tia eiseipeh uvam.

	 ___________________________________________________________

E. 	 Akop min toukhom’un lang 1872 kum’a Nagaland sung analut theina dia 
Dr. Clark’in boina nga (5) anato ho sun lhaovin.

   
F. 	 Nangma hinkho-a najolel dia nagel khat naboldoh chule thil hahsahtah 

nato khat sun’in lang seijin.

6

Eiho Me Hon Dan

Adih bang’a kihil nadia akidoi:
1. 	 Gelgilna neitah-a simmun asimthei diu.
2. 	 Simmun na paocheng thah ho ahetthei diu.
3. 	 Simmun hi akoptoh chule jilkung toh aseikhom diu.
4. 	 Athilto hou khat le khat kiseipehto thei diu.
5. 	 Simmun na kichuhna ho abolthei nadiuva thusim’a hetding’a  khoh kipeho aholdoh thei diu.
6. 	 Simmun toh kitoh-a thukidong ho adonbutthei diu.
7. 	 Nagate me hon dan ahet diu.
8. 	 Nagate neh le chah kigon dan ahetdiu.
9. 	 Eiho-a toh kibanglou  midang neh le chah ho lungthengsel’a hetthemna anei diu. 

Naga jat chomchom ho ahinaova naga 
tia khatna akihet bang’un neh le chah 
akisem dan’u jong ajat chomcheh-in 
ahi. Jat jousen neh le chah semdan 
chomcheh aneijun, hijeh hin state 
sung’a district jouse gavil lechun neh 
le chah hon dan achomcheh aneiju na 
mudoh ding ahi.

Achesa kum phabep sung’a jat le nam 
chomchom lhatkhomna ahijeh-in khat 
le khatna kon neh le chah hondan 
kilahson tona a-um’in, hiche hin 
mijouse neh thei neh le chah asemdoh 
sah-un ahi. Neh le chah hondan gah 
hetthei dom hochu toithu le vohsa, 
bethu le vohsa kipel’a kihon, thing le 
ahsa sonkang’a kihon, gopum’a nga 

kihon, voh keng sonkang’a kihon, 
ahsa le changpah kihon chule adang 
dang ho ahi.

Nagate me hondan hi atamjo malcha 
thah ahing man’a sonkang’a thah 
japma kihonji ahi. Akikang le thao 
jaona-a neh le chah kihon’a hi naga te 
neh hon’a-a akihamu poi.

Mon lhalou chule a-alna beilouva 
koisot theina hi pu le pa khang’a 
kon’a kipeson nagate thepna neh 
boldan khat ahi. Sonkang’a neh le 
chah kihon hi ahondan vetdia abaitoh 
vang’in hitia kihon hin me ho atuisah 
chule a-al sah chom’e. Mon lhalouva 
neh le chah kikoidan chomchom 
hochu meija kilhut, chitoh kimeh 
hal’a kipheh chule akibil ho ahi.
Vohsa chule bongsa hi meija kilhutna 
kipheh gop ji ahi. Abang’in nga jong 
meija alhutnun asugop jiuve. Naga 
ten sa kipheh gop hi adu dehsetnuve.
Hondan chomchom’a kihon’a kineji 
ahi. Gelphahlou hel’in sa kipheh gop 
hohi meikhu kin (Carcinogenic) atam 

jeh chule tahsa suse thei ahijeh-
in tulang’a hin koiman masanglai 
bang’in ane ngam behseh tapouvin 
ahi.

Sa ahiloule nga chi kiso-a kiphou gopji 
hi sa kipheh gop bang’in minche hih 
jongle sa akikoisot theina din akibol 
jin ahi. Neh le chah kibil hi koisot 
theina dia kibolji ahi. Hiche hi nagate 
mehon tuisah le anam sutuija pang’a 
ahi. Bemu ho athu athang’a kibil’a 
neh dia kisem hi nagate jousen ane 
jiuvin ahi. Hitobang’a anam lahna dia 
neh kisem hi mijouse ding’a nehnom 
ahideh poi. Ahin hiche hi me tuisah le 
malcha me semnan akimang ji-e.

Toithu jong kibil’a kisemji ahi.Gotoi 
hohi ahoh kikhe-a ahal hal’a at neova, 
nehthei ahi kahsea alha lha-a kibil ji 
ahi. Sa le nga me kihon na-a toithu 
akiha lhah ji-e. Toithu kibil hohi nisa-a 
akiphou gop kit ji-in chule me lah-a 
akilhah ji-e. Toithu ahing le agopma 
kisem hi me sutui le anam tuisahnan 
akimang ji-e.

Bal do le adol hojong akibil jin, 
akisubong jin chule akimeh lum’in 
akiphou gop ji-e. Hiche hi sa gop nga 
gop toh akihon tha ji-e. Tobang’a neh 
kisem hi ao nam miten angailu-un 

chule jat dang nam dang hon vang 
asemji pouve.

Ankam do jong nisa-a akiphou gop jin 
chule akibil ji-e. Tobang’a neh kisem 
hi koisot thei chule kum lhung’a neh 
dia kisem’a koi jing thei ahi. Hiche 
tailouvin jong me-a anche louhing jat 
chomchom akimang ji-e. Akiha man 
dehset hochu pathikhom, louthul do, 
thing, louthul kang chule malcha ho 
ahi.

Chang hi lou gasoh lah-a sumkol 
veina-a kiha johlhah pen ahi. Ahin lou 
gasoh dang dang ho jong chondol’a 
anakine jing’a ahi. Kolbu chule butun 
jong hi chang kineh bang’in ana kine 

jing’e. Butun keo ahiloule chang man 
toh akihontha jin changlhah bang’in 
akinejin ahi. Kolbu hi atam jon akigo 
ji-un ahin abang’in vang akihon min 
adu jouve.

Jat abang khatnin kolbu kisugo-a 
chule kisubong hi bu khel’in ane 
jiuve. Hiche hi chang lei sang’a 
kolbu lei phatna gam ho-a ajuijiu ahi. 
Changman kisubong’a chule kimeh 
peh-a meija kisang min, kikang min 
ahiloule kihon min’a changlhah 
bang’a mi kinehsah ji ahi.

Nagate neh boldan hi ajatchom’e, 
ajeh chu amahon ai, kaikong, ukeng, 
twilung, khoi nou chule lung jat 
chomchom ho jong hi aneh-u ahi.
Naga te lah-a atam jon neh hih jongleu 
abang khat din neh tuitah ahi. Naga te 
neh le chah lah-a khoi nou hi aman 
atampen’in, hiche hi ahao ho nehdia 
kikoidoh khat ahi. Neh kisem na-a 
sa hi athupi pen’a igel vang’un ikom 
ivel’uva anche louhing chule hamhing 
hojong athupi-un ahi. Ahinla nagate 
neh le chah akhantou dungjui le phatle 
nikho kikhel dungjuijin gamchom ho 
me jong inehda tapouvin ahi. Ahin 
nagate le aneh achah-u thudol’a seidia 
um chu naga khat hina-a achondol’a 
an kihon chu angailut masah pen 
chule hoikom’a che jongle a-In’a an 
kihon chu alhangai jing jeng’e.

PAOCHENG THAH HO
1. 	 Neh le chah	 : Golnop akiman teng neh le chah tuitah tah neh ding’a ahon jiuve.
2. 	 Kipheh	 : Sa kiheh go hi a-alna jatchom ahi.
3. 	 Kibil	 : Ju hi akibil sot chan’in atuije.
4. 	 Sonkang	 : Sonkang me hi sung olna ahi.

KICHUHNA HO
A. 	 Thudoh kipe hohi donbutnin:

a. 	 Nagate neh boldan hi itobang hinte natim? Neh boldan hi iti hung umdoh-a 
ham?

b. 	 Neh le chah koisot thei nadia naga ten aboldan hou chu ipipi ham?  Akiboldan 
Khat cheh avetsahna pen.

c. 	 Sa meija kilhut gop kine hi ipi jeh-a tahsa ding’a phalou ham?
d. 	 Nagate neh le chah bolna-a anam lahna dia neh kisem chu ipi ham?
e. 	 Akibil joule kine nagate neh le chah-a um thilmin ni sun’in.
f. 	 Naga ten neh le chah ahon naova  anche louhing jat chomchom  aha manhou 

chu ipipi ham?
g. 	 Nagate neh le chah boldan hi jat tampi a-um’e tia iti nasei thei ding ham?
h. 	 Nagate neh le chah boldan hi pathen thilsem ikom ivel’uva umho kihaman 

na-a kon ahi. Hitia kiseina hi ajeh ho pen lang sun’in.

B. 	 Donbutna dihpen melchihna pen:
1. 	 Nagate an hon dan  hi atamjo

a. 	 Aka mui nam chule a-al’in ahi.
b. 	 Louthul Kikang Nam ji ahi.
c. 	 Malcha thah ahing aman’uva sonkang’a thah japma akihon jiu ahi.

2. 	 Sa koisot dan Naga te jousen adeiju chu
a. 	 Kipheh gop 
b. 	 Ki koisot
c. 	 Malcha me-a kisem

3. 	 Nagate neh le chah akibilji ho chu
a. 	 Nga chule sa
b. 	 Kolbu chule butun
c. 	 Bemu, gotoi, ankam

4. 	 Khoi nou hi mihao ho neh le chah-a kihe ahi ajeh chu
a. 	 Nagate neh le chah ho lah-a aman tampen ahi.
b. 	 Nagaland pam’a kon’a hin kipolutna ahi.
c. 	 Nagate chondol’a hiche an hi ahao chule mithupi ho neh dia kikoidoh 

ahi.

5. 	 Naga jat jouse alhatkhom’uva chu ipi ti-am?
a. 	 Neh le chah kibang khat nei ding’in akilol’un ahi.
b. 	 Neh le chah koisot dan akihil doh-un ahi.
c. 	 Neh le chah hondan hi Khat le khatna kon’a kilason tampi a-um’in ahi.

C. 	 Bop sung’a akitohlou pen khat melchihna pen chule adang hotoh ibol’a 
kitoh louva ham hilchen’in.
1. 	 Agop, ago lha, meija kipheh, kikang, kibil, kikoi sot, adamna
2. 	 Me hondan, me, akihon, neh ding dan, nehthei hamhing keh khom hou
3. 	 Aki-om sou, changlhah sem, kan, akihul, vetsahna-a kikoi
4. 	 Ahsa, cobi, vohsa, bongsa, sakhi sa

D. 	 Anoija  hohi nangma paova iti nakou diham:
1. 	 Go don thah___________
2. 	 Bemu kibil____________
3. 	 Ankam kiphou gop__________

E. 	 Ahon’in touvun lang seikhom’un.Nagate me hon nang hetdan’in na class-a 
nagol ho hilchen’in.

F. 	 Na class-a thilgon khat neijin.Hiche thilgon chu mijousen nehthei khat 
cheh ahin choijuva chule mijouse toh aneh khomdiu ahi. 

7

Kihisah Damdoi

Adih bang’a kihil nadia akidoi:
1.	 Lasim hi adih-a asim diu.
2.	 Akoptoh chule jilkung hotoh lasim aseikhom diu.
3.	 Lasim’in adoi pipen ahet diu.
4.	 Lasim’a thugol lhing ho le paocheng thah ho ahet diu.
5.	 Lasim dungjuija thudoh ho adonbut thei diu.

Kihisah in lhuh ni nei;
Hibang chun, damna jong nei
Doithem phuisap hilou,
Aithem hetna-a jong hilou.

Kihisah in damdoi nei,
Thonlou damdoi hi;
Damdoi inna mu hilou,
Thinlung bouva kimu.

Kihisah in damdoi neije!
Lungsung’in lekhajem toh asem;
K-I-N-E-O-S-A-H.
Nang’a konna gamla beh lou!

- Hatjaphal (Phalsi)

PAOCHENG THAH HO
1.	 Kihisah	 : Kihisah hi mitoh kitomona ahi.
2.	 Damdoi	 : Malaija natna hochu damdoija ana jen jiu ahi.
3.	 Thonlou	 : Christian hon thonlouvin Pathen ni anit jiuve.
4.	 Phuisap	 : Thempu hon phui asam jiuve.

KICHUH NAHO
A.	 Thudoh kipe hohi donbutnin:

1.	 Lasim hin ipi chungchang thu asei ham?
2.	 Kihisah damdoi hi hoikom laija bou kimu-a ham?
3.	 Kihisah damdoi nang’a umchu ipi ham?
4.	 Nang’a kon’a gamla beh lou ! tia lasim’a kisei hin ipi adoi ham? Nang het 

dol’in hilchen’in.

B.	 Anoija kipe thugol’in akoudoh toh kibang lasim’a hol’in:
1.	 Kimitsah beh seh hin lhuh ni aneije.
	 ____________________________________________________________

2.	 Louthem ho jendam thei hilou.
	 ____________________________________________________________

3.	 Kimitsah hi adamna a-um’e.
	 ____________________________________________________________

4.	 Nakoma’a naicha um.
	 ____________________________________________________________

8

Lengpa Khong

Adih bang’a kihil nadia akidoi:
1. 	 Gelgilna neitah-a simmun hi asim’uva chule athusim chedan phatah-a ahetthei diu.
2. 	 Pao chedan chule paocheng thah ho ahetdiu.
3. 	 Thusim chedan lungmitna agel’uva thil ahungsoh ding ho asuhtohthei diu.
4. 	 Thusim chungchang hi akoptoh chule jilkung hotoh asei diu.
5. 	 Gollui thusim tampi hetnomna akisembe thei diu.
6. 	 Thusim toh kitoh-a thudoh ho kamcheng le suttho-a donbutna apehthei diu.
7. 	 Adihchetna ahetdan’u paocheng akitohchet aman’uva  giltah-a asutthei diu.

Sangtamte pu le pa thusim’a kisei 
dungjuija, masang laijin Jong le sial 
hi golcha phatah ana hilhon’e. Amani 
chun phat atamjo anamang khom 
jilhon’e. Nikhat chu lampi-a avale lhon 
na-a khosung mi khat louva kon’a 
ahung kile amulhon’in, amapa chun 
beng dimsetna mot min ahinpoh chu 
sial’in amu phat chun aloipa kom’a 
“kamu khu namu am”? tin aseije. 
Jong’in jong “heng’e! kon hiche 
mot hokhu amulouding ham? Hey, 
gangtah-a thil khat igon lhon angaije 
tin Jong’in aseije.

Hichun sial’in Jong kom’a athilbol 
lhondi aseipeh tai. Amani chu 
nangboh noija akisel lhon’in khosung 

mipa chu angah lhontai. Khosung 
mipan, nangboh lah ahin phah-a chun 
thakhat tah-in apeng lhon’in mipa chu 
asuh king lhonle athilpoh aseplhan 
lam noi lam’a ajo chan’in ajamsuh tai.

Mipa chu muphah ahilou phatnin Jong 
chun kipah tah-in mot phang chu 
alengkouva atah doh-in thingphung 
chung’a akal tai. Thing bah khatna 
atouvin mot min hochu akhen aban 
ban’in akam’a ahenglutne.

Sial thing chung’a akaldoh theilou jeh 
chun achung lam’a tou Jong chu aven 
“hey golpa, mot chu keijong themkhat 
nei hom’in” tin aseije. Ahin Jong 
papse pa chun sial thil ngeh  akijahmo 

sah-in amot neh angai jin ane jom’in 
mot hoh chu tol’a asep lhai. Sial’in 
mot kihop dia aseiseh le mot hoh joh 
ahin lelhah peh ji-e.

Sial’in ama jah kham dibep min “Jong, 
nang phat jong hung lhung ding 
ahi” tin lunghang tah-in aseijin avah 
mangtai. Sial chu gammang sung’a 
avale na-in aman thingbah khatna 
khoi bel amun avetpet laitah-in Jong 
chu akom’a ahung vahtou tai. Jong 
chun mot phang ahin nehchai phatnin 
sial chu akivoppi nomkit tai. Jong 
chun sial jah-a “Chung lang’a chu ipi 
navet ham”? tin adong’e. Sial’in jong 
khoi bel chu akoh-in ‘O’-so gimnei tah-
in “hiche hi lengpa khong ahi. Aman 
avetub dia einganse ahi. Khong gin 
kajah ho lah-a ngei kasah pen hiche 
khong gin hi ahi”.

Sial’in hitia chu aseipeh phatnin jong  
chun kidang asan lengte khong gin 
chu angainom val’in, “lungset tah-a 
khong hi khatvei kavoh thei ding 
ham? tin aloipa chu ajol’in ahi. Khong 
gin ngeitah ahi tia nasei chu nei ngai 
sah-in ati”. 

Sial’in adonbutna-in khong kivoh 
gin lengpan ajahle lunghang ding 
ahi, ahin kagol ngaitah nahi jeh-in 
nang ding’a kaphalpeh thei ahi ati.
Aman Jong kom’a keima lhang chung 
lam’a kaltouving kating lengpa le ami 
ho ahung ahunglou gave ingkating 
ahunglouleu nangman khong hi 
chomkhat navoh thei ding ahi tin 
aseije.

Ama lhang chung’a akal masang 
chun Jong kom’a “kakisen gin najah 

jahle khong chu navoh 
patthei ahi ati peh-e. Ahin 
ol ol’in vopan’in lang khong 
sung’a  khoi va ham gin 
tobang najah teng havoh-in 
vo non nin tin aseipeh-in, 
nahetthei jam?” tin adong 
kitne.

Kigosa dem’a um Jong 
chun “heng’e, kahe thei 
nai” tin adonbutne. Sial 

PAOCHENG THAH HO
1. Beng	 : Lhilhing’in beng’a thing apo ji-e
2. Khong	 : Eiho khong hi savun’a kisem ahi.
3. Lungsou	 : Lungsou petna thukisei ahiloule thil kibol hohi aphaji poi.
4. Lheplhah	 : Jouva mi lheplhah hi thilphalou tah ahi.
5. Kin	 : Photlotna min eiphon’a ahile aki king ji-e.

KICHUHNA HO
A. 	 Thudoh kipe hohi donbutnin:

1. 	 “Kamu khu namu am?”Hiche hi kon koi kom’a asei ham? Aseipan amu chu 
ipi ham?

2. 	 Sial chule jong chun khosung mipa mot phang lahpeh nading’a ipi agon 
lhon’am?

3. 	 Golcha phatah teni aki golngai lhon’a mot jeh-a asetai tia iti nasethei ding 
ham?

4. 	 Sial chun jong papse chu iti hilchah ding ati am?
5. 	 “Kagol ngaitah nahi jeh-a, nang ding’a kaphalpeh thei ahi”, Hiche hi koi sei 

ham chule ipi adoija asei ham?
6. 	 Achaina-a jong’in ato chu amu dingdol ahi tia nagel’am ahiloule sial joh chun 

abolval’a nagel’am?

jong lhang chung lam’a alhai touvin 
gal lang vebeh akisan chu-in ahung 
kinung heijin “koima ahungpoi khong 
chu vopan tan” tin ahin sam’e.

Jong’in jong akihilna bang chun 
khong chu ol ol’in thab! Thab!thab! tin 
avon chule khong sung’a khoi ham gin 
tobang ajah phat chun athanom cheh-

in khoi bel chu gangtah le hat tah-in 
tah! Tah! Tah! Tah! tia avoh phatnin 
khoi bel chu avo chipmin asuse deh 
tai. Chomlou kah-in lungsou tah-a 
um khoi ho chun jong chu lungsetna 
neilouvin abom’un adep pan taove. 
Sial’in doha-a abolna akihetdoh gei 
jeh chun achainan Jong’in lungnatna 
atoh tai.

B. 	 Simmun ven lang chule a-onglai ho sudim’in:
1. 	 Mipa chu asuh king lhon le lamnoi lam’a ________ suh tai.
2. 	 Sial’in ______ chu akoh-in hiche hi lengpa khong ahi ati.
3. 	 Jong’in khong chu ________ avohpat dia kiseipeh masah ahi.
4. 	 Kagol ngaitah jong ding’a _________ thei ahi tin sial’in aseije.
5. 	 Khoi bel sung’a _________ gin aja tai.
6. 	 Khoi ho chen’a khoi bel kisuse chun khoi ho a __________ sah-un ahi.

C. 	 Sial le jong chu golcha tah tah hi-a nagel lam? Golcha tah tah chu itobang 
ahi ngai jam? Lengpa khong thusim hi Golcha tah tah hina ho toh tekah-in.
Nang ding’in khat akibolpeh-e.

Golcha tah tah hina ho
1. Thil akipeto ji-un
2.
3.
4.
5.
6.

Sial le Jong
1. Thangthip chule thil kipeto lhonlou
2.
3.
4.
5.
6.

D. 	 Simmun na thusim kichai dan hi lungnatna ahi ahin kipana-a thusim 
kichaisah ding dan gel’in lang chule nangma geldan’in thusim hi sunpha-in

9

Jana, Umchanhoi chule Choisangna

Adih bang’a kihil nadia akidoi:
1.	 Gelgilna neitah-a  simmun asimthei diu.
2.	 Simmun  na kon’a het ding’a khoh ho kichentah-a avel vet kit diu.
3.	 Paochengthah hohi ahetnuva chule thugol lhing sutna-a amanthei diu.
4.	 Simmun’a thudoh ho adih-a adonbut thei diu.
5.	 Simmun’a kon’a paocheng goltoh dan ahet diu.
6.	 Simmun hi akoptoh ahiloule jilkung hotoh aseikhom diu.
7.	 Midang hon hina pha anei hou adeipeh-diu.
8.	 Choisangna, umchanhoi, chule jana hohi mi changval hinkho-a alul dan aseipeh jing’uva , 

chutobangma chu midang ho jong atilkhou jing diu.
9.	 Khosung chon’a ho le gollui chondan phaho ahinkhouva man nomna lungthim aneithei diu.

Nagate hi alhangpi-a gal hang, gal 
bolnom ten akihen, ahin eiho hina 
hetdoh louva umchu umchan phaho, 
kijabolna, kikhohsahtona chule ki 
choisang tona hohi ichondan’uva 
ikipunkhomnao akhompia pang ahi.

Nagate hina dungjuija kijato nale 
khohsahna teni hi lam ni-in umjongle 
amahon khatnin achepiuvin ahi.

Japi lah-a umchan dei um chu, 
aneovin alenjo ahou masah tei ding 
ahi. Alenjon, aneojo ahou masah le 
deilou umtah-a kiseija ahi. Isang’a 
lenjo pao masat sah joh chule adei sei 
masat sah chu kijato nan akilah-in ahi. 

Tulai khang dol’in mihem khat chun 
ichan sim sang henlang khang dol’a 
ichan’in kipo sang jong leh, Nagate 
chon dol’a kum’a alen jo chu alen 
jo-in akikoi thou thouvin ahi. Hiche 
ho jeh-a Isang’a lenjo toh kihou pet 
ahiloule ikou teng ijana le ilim bolna 
vetsah ding ahi.

Kikhop khomna ahiloule kihoulim 
khom naho-a alen ho chu amasapen’in 
thusei na mun akipe jin ahi. Umchan 
pha khatkit chu ahile aneojon ama 
sang’a lenjo chu itih hijongle amin’in 
akou ngaipoi. Alenjo chu akum to 
kitoh-a ikou masang’a alenjo ahi, 
hetna-a min kisaji ahi. Hichu unu/

upa, heni/hegang, heno/hepa, hepi/
hepu leh adang dang. Chapangho 
sung’a jong, hitia alenjo kisahto 
nahi aneovuva pat kihil them ahi. 
Koitobang’in alenjo amin’a akouchu 
umchan phalou tho-a kilah-a, anu apa 
themmo kichanji ahi.

Chutobang machun, phungkhai 
sung’a jong jabol nale thunei naho hi 
akum teh-ho ahiloule, phung sung’a 
upa ho akipe jing’in ahi. Aphung khai 
sung’a akum tah pen pasal hochu 
dinmun sang ho kituh sah ji ahi. Aman 
aphungmi ho lah-a vai ahom ji ahi. 
Hitia, phung sung’a kitahna nei tah-a 
kivaihom nahin phung miho jouse 
phatecha kipumkhat tah-a akangom 
ahi. Hitobang’a kitahna hi khodang 
dang ho-a um hih jongle jabol nale 
umchanpha thoding hi nitin hinkho-a 
midang toh kihet tona ho-a man ding 
angaije.

Naga khat ding’a chu jabol nahi thil 
thupi tah ahi. Nagate ding’a jabol nale 
kitah nahi asangpen’a um ahin, hiche 
khel dinghi nagate ding’in a-umpoi. 
Hiche chantheina ding’a gal kisatna, 
hinkho phaldoh nale hinkho kilah 
najong uma ahi.

Kinoptona suhbulhit; kamcheng pe 
chah-na; kitah tah-a hinkho man; 
lungdon tijat na-a lung len le hangsan 
tah-a pan lah; nang le na sopite koima 
kihousetsah lou; koima seiset ding’a 
hinkho manglou; Hiche hohi jabol 
nale kitahna hinkho pui dan ahi.

Jabolna, kitahna chule umchan pha 
hohi gal lu kilahto-na hinkho inaman’u 
thusim toh kikal’in te, hijongle gal 
bol le chamna-in nagate mihina lam 
ni avetsah-in, Nagate hi hunam le 
lungneng’a panlah je he ahiuve. Ikhol 
gil’a ahile amahi milah-a lhattheina 
ding’a chonchan phaho tho midang 
santhei le jabol theitah khat ahi.

PAOCHENG THAH HO
1.	 Jabolna	 : Jabolna, kithang-at chule kitah naho kigom khom.
2.	 Umchan hoi	 : Nunnemna ahiloule chonnemna
3.	 Kitahna 	 : Tahsan na ahiloule pan huna longlouva dettah-a ding.
4.	 Kinoptona	 : Het theija mini ahiloule hon ni kikah-a kinoptona.
5.	 Mihina	 : Mihem aphatna le asetna.

6.	 Jalet	 : Midang thusei ahiloule thilbol’in bailam tah-a atoh khah thei.
7.	 Het masah	 : Aphat ahiloule anikho masang’a kihe.
8.	 Umchan	 : Mi toh kito nading’a umchan pha tho angaije.

KICHUH NAHO
A.	 Thudoh kipeho donbutnin:

a.	 Nagate nam chon’a hohi ipin abulphu ahiloule asuh det ham?
b.	 Ipi jeh-a Nagate dinmun dungjuija jabolna le kikhohsahtona umchan hi 

khatna het hi-a ham?
c.	 Nagaten isang’a len ho ajabolnao  avetsahna ho pen?
d.	 Naga khat ding’a choisangna athupi dan hi nangman iti nahet dohthei ding 

ham?
e.	 Mikhat kija bolna chu naga ten iti lampang’a avetsah jiuvam?
f.	 Chamna le gal’in iti lama Nagate mihina alang to-a asodoh theijem hilchen’in?
g.	 Nangma chondan’a nasang’a len hochu najana iti navetsah di ham?

B. 	 Anoija  mi hohi nangma paova iti nakou di ham?
1.	 Nang sang’a lenjo numei _________
2.	 Pasal chapang ahiloule pasal khang dong nang sang’a lenjo _________
3.	 Tehse numei __________
4.	 Tehse pasal ___________
5.	 Pilhing numei khat __________
6.	 Pilhing pasal khat ___________
7.	 Napa upa ___________
8.	 Napa naopa __________
9.	 Napa sopi numei __________
10.	Nanu sopi numei _________
11.	Nanu sopi pasal _________
12.	Napa pa ________
13.	Napa Nu _______

C.	 Thugol’a thucheng kikatan donbutna kitohpen melchihna pen:
1.	 Nam chondan khompi

a. 	 Nam chon’a ding’a athupi pen.
b. 	 Inam ahiloule hon lah-a lamkai ho.
c. 	 Mihem ting gu.

2.	 Hiche khelding  thildang umlou thilkhat ding ahiloule mikhat ding’a
a.	 Hon ni kikah-a kinoptona.
b.	 Ngaichat pen thil.
c.	 Mijouse houphat le jabol.

3.	 Naki loipi le nasopi
a.	 Na gam mi.
b.	 Na sopi.
c.	 Nagol napai le na sopi.

4.	 Nakum jeh jal’a
a.	 Nakum jat gelpeh na
b.	 Naphatna hou gelpeh na
c.	 Thilkhat ding’a atehval’a naki gelna.

5.	 Ama pa hina het doh lou ho
a.	 Ama mihi na-a phatna alhasam ho.
b.	 Ama hina-a umlou hina.
c.	 Ama mihina midang’in ahetbeh lou.

D.	 A-onglai ho sudim’in:
1.	 Nagate chondan’a isang’a len __________ kou hi umchan hoi louvin aki 

lah-e.
2.	 Pen nikho le jinei ni ho-a thilpeh nanei ding chu midang ho ___________ 

ahi.
3.	 Midangto nakimuto teng umchan hoija ___________ding ahi.
4.	 Naga khat hina-a kichat tijat to-a ________________ hi nem natah-a kila 

ahi.
5.	 Chonchan hoi natho ding le nasang’a len ahiloule numei ahiloule chapang 

ding nu chu _______________ ot peh-in.

E.	 Anoija umchan kipe hohi simmin lang, hoiche chu umchan jabolna ahiloule 
thilphalou, umchan phalou ahiloule umchan pha, jana ahiloule jana bei ahi 
sun’in:
1.	 Na class-a mithah khat hung’a nang nagache pheija naki phondoh-a ama 

jong hetding nagot. _______________
2.	 Them kivetna natoupetna nahet lou thudoh donbutna nagol khatnin naseipeh. 

______________
3.	 Natou munna class-a jilkung ho thudoh nanei.________________
4.	 Nahet lou mikhat nin “Hi” nati, nang’in ama nahet lou jeh-a nadonbut lou. 

______________
5.	 Bus-a tehse numei khat touna changlouva dintho-a nang natou. 

_______________
6.	 Na classmate khat naloi hon a-engbol. Adih lou nahetna napanhu-a, 

a-engbollou diuva naloi ho jah-a nasei. ________________
7.	 Mikhat chung’a nalung lhai louna thu naseija mijousen nathu angai ding’a 

nagel’a midang pao mansah lou. _________________
8.	 Jingkah-a school’a na jilkung ho hilouva midang jouse jong jingkah pha nati. 

___________

10

A.Z Phizo - Panlah Naho

Angami Zapu Phizo, kinelkalna 
umlouva Naga national movement 
lamkai pahi, khonung ding gel’a 
thilgong thei, tomngaina nei mi, long 
louva lungpi keng le miching tah 
ahi. Hitobang ahina hohi, thil hahsa, 
dinmun hahsa ato phat le jong lhasam 
dehlou. Agel lhah khatchu, boina ipi 
umjong le bol jeng. Phizo’n alungtup 
amolso ding poule, leu na pan’a ho 
khoh asapoi, tin naicha aki loipi jing 
aloikhatnin aseije. 

A.Z PHIZO HINKHO KIPATNA:
A.Z Phizo hi nisim 16, lhaphul 1904 
kum’a Khonoma-a anapeng ahi. Apa 

Adih bang’a kihil nadia akidoi:
1.	 Kum jabi somle ko sung’a mipite le sorkar dinmun ho jillai hon hetthemna aneithei diu.
2.	 Naga nam dopsang’a a-umthei  nading’a A.Z Phizo’n pan analah ho jillai hon hetthem nale 

seiphatna aneithei diu.
3.	 A. Z Phizo’n pan analah jal’a tu-tua Nagaland dinmun le thilsoh ho umdan ahetthei diu.
4.	 Naga nam miten chamlhat aneithei nadiuva naga lamkai ho akiha bolnao le akiphaldoh nahou 

jillai hon jana aneijuva aseiphat thei diu.
5.	 Gelgilna neitah-a  simmun asimthei diu.
6.	 Paocheng thah-ho, paochamtuh chule thugol lhing ho ahetthei diu.
7.	 Simmun na um hetding’a khoh ho aholdoh thei diu.
8.	 Simmun hi Jilkung chule akopma aseikhom diu.
9.	 Simmun chungchang thua lunggel le ngaito aneithei diu.
10.	Amaho cham’a hoitah le ngeikeija asutthei diu.

Krusietso Dolie chu kiveimi, anaivel’a 
um gam dang dang, Ceylon (Sri 
Lanka) leh Singapore geija ana kholjin 
mi ahi. A.Z Phizo-in, apa ahansan le 
thil ngapchat lel aneilou hojeh jal 
chun anadei chom-e. Phizo kum 11 
alhinbep, Tolbol nisim 7,1915 kum’a 
chun, apa ana mollem tan ahi. Milung 
det anu hin aneolai hinkho phatah-in 
ahin sempeh tan ahi. Anu hin jui ding 
thucheng ‘Mi kitah hi-in, Mi kitah jong 
athinai, hin amin ahing jing’e’ ti anasei 
peh-in ahi. Aman jong ahinkho lhum 
keijin hiche thumop asumil pon ahi.

Achapan laija kon’a amahi, lungel 
gil nei chapang, thil le thucheng 
ipi kiseina ham tia kisalel mi anahi, 
Thehu mun’a hi anam abah thusim 
ana hetna, British te kitahlou thu, 
Khonoma gentheina le boi le hahsat 
naho jouse anahet doh ahi. Adeh-in 
khonung’a, anam mite ding hinkho 
gel khohna aneijin, nelkalna beihel’a 
asang’a len ja ding, phungle Insung’a 
thu  neiho kihet to-a lungneng’a  
ngailutna neija thil jouse-a pankhom 
ding lungel aneijin ahi. Aman kitim 
them le seingai ding adeisah-in, ahin 
mi vetnem’a umding adeipoi.

A.Z Phizo aneolaijin Rivenburg 
Mission School, Kohima’n anakaije.

Middle school achai jouvin, Shillong 
Government High School’a lekha 
anasim’e. Nisim 9, Lhajing 1930 
nichun, A.Z Phizo ‘n, Tseminyu khomi 
nungah Jwenle  hi ana kichenpi tai.

U.S based Bible company agentna  
ana pang’in, 1929 kum chun Canadian 
company ding’a insurance anajoh-e. 
Asopi hotoh jong tyre retreading 
company anahong’e. Akom avel’a 
tohding amu ho chung’a lunglhai 
joulouva, hicheho sang’a thupi jo 
thildang tohding gelnan umthimthei 
louvin a-um’in ahi.

A.Z PHIZO LUNGGEL:
Naga tehi achen’a gam’u ngailutah 
ahiuvin, achennao gamkol sung le 
akho hou midang’in ahin tohkhah 
louna ding’in, phatah-in avengtup 
cheh-uve. Loubol lai khang jeng’in 
jong, kho jouse chu chang le mim’a 
ning lhing cheh ana hiuve. Gam leiset 
le thilput ho chung’a hin mipiten 
nasatah-in kihinsona ana neijun ahi. 
Hijeh-a, “Urra Uvie” kiti – “Igam’u 
eiho-a” kiti  thucheng hin Nagate 
gam le nam ngailut na nasatah-in 
aneisah-e.

A.Z Phizo’n Nagate thusim’a pan 
ahinlah masang’a kon’a amaho hin 

tanglouva ahinao le hetpehna midang 
hon aneithei nadiuva ana kihabol 
jing’uva ahi. Nagate ding’a ana 
deipeh pen chu “Pasal lah-a pasal 
khat hiding, gam ho lah-a gam khat 
hiding” ti anahi. A.Z Phizo lunggel 
chu Britishte thaneina suhbei ding 
seh hilouva, koi tobang hijong leh 
India mi Nagate gamchu a-umjong 
leh kidintepi ding ti jong ahi. Ama hin 
‘Akang’a kon’a avom’a kivaipohna 
kikhel’ amu nomlou ahi.

A.Z PHIZO BURMA-A A-UM:
A.Z Phizo’n Burma (tua Myanmar) 
1933 kum chun ana jon-e. Khol le 
tol’a vahnom mi ahijal’in, lolhing 
hih jongleh kivei ding’in vel tampi 
anakholjin’in ahi. Kum 1944, Burma-a, 
a-umpet chun Indian National Army 
(INA) lamkai Subash Chandra Bose 
chule Japanese Imperial Army hotoh 
ahung kimuton ahi. Hiche petna hi, 
Japan hi Britain toh gal ana kisatna, 
Japanese army chule INA ho, 
British army ho pansatna Manipur le 
Nagaland lam jon ding’a um anahiuve. 
Galbolna-a apanhu jal’a gal jona 
a-umle, Nagate thunei le chamlhatna 
hetpeh ding’in Subash Chandra Bose 
nin kitepna ana neijin ahi. Hichejeh 
hin, Phizo’n Nagaland na British 
Imperialist ho satna ding’in amaho toh 

anakikhutjopme. Japanesete akithopi 
hi, amaho apanpi nom jeh ahiloule 
British te deimo jal ahidehpoi. Phizo 
ding’a hi Britishte hihen Japanesete 
hileh, ani-a hi gamchom thanei mi 
ahiuvin, gamchom thuneina noija 
kon’a Nagaland onthol sahding chu 
Phizo lungtup ahi. Japanese army toh 
apankhom jal’a, Phizo hi gal kichaija 
chu, Insien chule Rangoon songkul 
teni-a jong anatang’a ahi. Hiche petna 
hi amaija, erysipelas nat anaveija  ahi. 
Amai ajet lang sang’in kho hetalou 
chule amai hoimotah aso tai, ajeh chu 
British ten ana kijensah louvu ahi. 
Hichan geija amai asetlhah tah vang 
chun, Nagaland nin jalen’a aneithei 
ding lunggel hi aneijing’in ahi. Aman 
kithang-at tah-in “Amasa Naga kahin, 
anina-a Naga chule athumna-a jong 
Naga kahi” ati.

LHAGUI:
A.Z Phizo, 1946 kum’a chun Burma 
songkul’a kon’in ana kilhadoh tai. 
Hiche kuma’a chun, a-Insung mite 
toh Kohima-in ahung kinung le tan 
ahi. Ahung kinungle ahin, Naga mite 
khonung ding’a political lunggel thah 
le doi le tup ahin poh peh-e. Kohima 
ahunglhun’a chun, khopi chung’a 
lhagui kitung amun, hichu Pathen’in 
Nagaland hi gam nomtah so ding’a 

akitepna melchihna apeh dan’in 
asang’in ahi. 

Avel’a, 1956 kum’a, Phizo le Naga 
National lamkai hon, Rengma gamkai 
Remensinyu kho-a, Naga National 
ponlap jem gonding thu aseipetnuvin, 
lhagui ahung kilah kitne. Kipah thanom 
tah-a, Naga National ponlapma lhagui 
jem koi ding’in seilhuhna ana-um tai.

A.Z PHIZO POLITICAL HINKHO:
Phizo hin aneolaija kon’a nagate 
chamlhatna ding’a lunggel giltah 
ananei jing toh lhon’in 1918 kum’a 
Naga Club tia ahung kiphudoh-a chun 
khangdong cha ahivang’in, Naga Club 
Secretary-a anapang’in ahi.

Burma-a kon’a ahung kinung le jou 
chun alungthim pumpi mangchan 
Naga National Council (NNC) ding’a 
na anatong’in ahi. Aman vannoi 
thilsohto kitoh-in Naga political 
dinmun anasem phai. Gal len nina-in 
asuhset, Asia sung’a British thaneina 
suhmangding deina chule nem’a gal 
joding tia Gandhi’n anasom le leiset 
chung’a thilthah ahiloule khang 
kikhel dungjuija, Netaji’n huhatna 
meithal man’a nampi chamlhat nadia 
gal bolding tia lunggel aneihou hin 
Phizo political dinmun asemtohpeh 

ahi.Aman ahetdoh chu NNC sung’a 
lunggel jatni - lungde hat chule lungsat 
a-um’e tihi ahi. Lungde loi hon adeiju 
chu thupha-a India toh kihoucham 
ding, alangkhat-a hon meithal man’a 
douding apom jouve. Hiche hin Nagate 
sung’a lunggel sekhen theilouna 
asemdoh tai. Khonung’a ding’a lungel 
kichehtah a-um theina ding’in aman 
mipi jouse lunggel le ngaito dan lah 
khom ding’in khoutah-in gel lhah-na 
aneitan ahi.

Ollha nisim 11, 1950 kumchun, NNC 
President 4 chan’a ding’in Phizo 
anakilheng doh tai. NNC in natoh 
hahsatah atohdoh diuva umchu, 
Nagate nam chondan, hina, dan 
le tahsan, chamlhatna, Nagate 
kipumkhat naho honbit ding, 
achombeh-a Nagaten gam mi hina 
aneitheiju hi chepi jing ding chule 
Naga nam semdoh ding tihi atup 
pipen’u ahi.

SUHMILMO A.Z PHIZO’N THIL 
ANATOH HO:
Hiche hohi A.Z Phizo thilboldoh 
nasatah le hetthei tah lolhin’a hochu 
ahi. Naga nam mite dinmun suhdetna-
in Phizo’n, Indian Independence Day 
nikhat masang, 1947 Lhajing nisim 14 
nin Naga Independence (chamlhat) 

ana phongdoh tai. Hiche thuhi New 
Delhi mun’a telegram’a kon’a UNO, 
Newyork chule British Indian sorkar 
ho ana kihetsah-a ahi.

Aman 1951, Lhaphul nisim 16 nin, 
National Plebiscite ana gong’in, mipin 
chamlhatna umding adeijem ahiloule 
India toh pankhom ding nom jouvem 
ti  kilhen theina chanvou anapei. 
Nagate 99.9% chun, Indian Republic 
toh pankhom ding ana deilouvu ahi. 
Hiche khut dopna thusoh hi United 
nations ana kihetsah-in ahi.

NNC President ahintuh-a chun, 
Phizo’n gang tah-in political dinmun 
gelkhoh jal’in NNC ama puijin chule 
gam le nam jouse nam khatnin 
akangom’in ahi. Ama hi solam gamkai 
Nagaten mainland akhutjop naova 
panla chule 1956, Lhakao nisim 26 
ni-a Federal sorkar anagon doh ahi.

Ahin dinmun akikhel dehlou amu 
phatnin, 1956 Lhamul nisim 12 ni-
a, Sanis mun’a kihouna-in, NNC ten 
United Nations jah-a Nagate dinmun 
thu gasei ding’a, A.Z Phizo sol ding’in 
kilolna ananei taove.

LONDON’A A.Z PHIZO UM:
Kum 1960, Lhadou nisim 12 nin, Phizo 

London agavai lhung’e. Passport 
dihlou pum’a London airport agalhun’a 
chun, kholjin miho vetup officers hon 
anaman’un, aman hangsan tah-in 
“British te kagam’a ahungpetnu chun, 
passport ahin kipoh pouve. Ipidia tua, 
ken Britain’a kahin kipoh ding ham?” 
tin anaseije.

London’a patna aman Nagate dinmun 
thu vannoi hop gam jouse hetna 
phonjal ding atin, hin amaho douva 
apanjal le gal len nina-a Japanesete 
anapanhu jal’in, British crown’in 
Phizo tahsan’a lhingsetnin anasang 
tapon ahi. Achung chonna, India 
sorkar’in amahi amaho douva agel ahi. 
London’a, a-um sung’a akimanchah 
naho velhih din, Indian sorkar-in 
British sorkar anop lhahsah-un ahi.

AJONA DIA IN AHUNG VAILHUN:
Akum 1990, Lhatun nisim 30 ni, UK, 
London’a a-In mun’a, kum 86 ahipet 
nin, A.Z Phizo ana mollem tan, kum 
40 President apoh jong ana kichai 
tai. Along damsa hi, 1990 kum 
Lhaphul nisim 10 ni-a chun Nagaland 
ahunglhung’e. Naga lamkai pa 
longdamsa pohna vanleng Dimapur 
kongleng ngah mun’a ahung kingah 
chun, photlotlouvin, kongleng lhaina 
chung van dumlah-a chun lhagui 

PAOCHENG THAH HO
1.	 Kum jabi	 : 	Kum jakhat lhin na.
2.	 Onthol	 : 	India te kum 1947 lhajing nisim 15 nin,British te vaihom na-a kon’in 
			   a-ongthol taove.
3.	 Songkul	 : 	British te vaihom laijin amaho douna-a pan analaho songkul’a 
			   anatang’uve.
4.	 Lungtup	 : 	Lungtup molso ding hi hinkho-a thupi pen ahi.
5.	 Kithang-at	 : 	Chaten hinkho pha aman’u hi minu mipa te dia kithang-at pi umtah 
			   ahi. 
6.	 Ponlap	 : 	India ten chamlhat amu niuvin nampi ponlap atung doh-uve.
7.	 Lhagui	 : 	Nagate ponlap jem hi lhagui ahi.
8.	 Longdamsa	 : 	A.Z Phizo longdamsa London’a kon’in kongleng’a ahin pouve.

ahung kilah-in, chapa hangsan tah 
choldona mun ahunglhun analamdot 
abang’e. Airport pam’a chun, mihem 
sang tampin mollem sa lamkai pa ana 
galdotnuvin, “Ijo tei diu” tin la asaove.

Akum 1990, Lhaphul nisim 11 nin, 
A.Z Phizo thi opna kin mipi hopmin, 
Kohima, Khuochiezie mun’a 
akigong’in, hitichun Nagaland 
Secretariat kom’a bung chung’a 
khun ana kicholdo sah taovin ahi. 
Along kikoina mun chu tuhin Phizo 
Hill tin, akiminvo tai. Naga nam mite 
chamlhatna mutei ding tia Phizo’n 

alungtup amolso joulou tahvang’in, 
Naga jat jouse khatnin anakipunkhom 
sah theijin ahi. Chimtih neilouva 
ama panlah jal’a, Nagate hi vannoija 
mihet khatna hung umdoh theijuva 
ahi. A.Z Phizo hi chamlhat delna-a 
Naga National Movement gongdoh le 
pandoh ahi. Amahi Naga nam mite Pa 
tia kou ding’a lomtah ahi.

Tunikho-a, Nagate boina thuhi South 
Asia-a ding’a seilhuhna umlouva 
political boithu kiseisaopen ahijing 
nalaijin ahi.

KICHUH NAHO
A.	 Class sung’a ahon hon’in kihom khen’un lang chule O-sang tah-in abung 

cheh in simlha cheh uvin. 

B.	 Thudoh kipe ho donbutnin:
1.	 A.Z Phizo umchan hilchen’in?
2.	 Phizo’n Thehu a kon’a chu ipi kihil lam?
3.	 Nagate ding’a Phizo’n ipi lunggel anei ham?
4.	 Phizo chun ipi lung gel aneija Subash Chandra Bose le Japanese Imperial 

Army ho chutoh ana kikhutjopmuva ham?
5.	 Gal len ni-na kichai ding kon’a Burma gam’a Phizo chu iti-a ham?
6.	 Lhagui chu ibol’a Phizo ding’a thupi-a ham?
7.	 Itih-a Phizo chun Naga Club ajopma chule ipi dinmun atuh-am?
8.	 A.Z Phizo NNC-a President ali(4) chan’a-a akilhen doh petna natoh hahsa 

tohding umchu ipi ham?
9.	 Simmun na Phizo panlah na-a nopna vetsahna khutdop kibolna chungchang’a 

nangman ipi nahetdoh am?
10.	Nagate boina vannoija het ahitheina ding’a Phizo London’a ache-a ahung 

lolhin louna chu ipi jeh ham?
11.	Nagaland nin chamlhatna anei theina ding’a Phizo’n ajona geija mopohna 

alah chu ipi ham?

C.	 Donbutna dih pen melchihna pen: 
1.	 A.Z Phizo’n mihem hina adeiho chu :

a.	 Kitimthemna, thungai le midang khohsahna nei.
b.	 Kitimthemna, thungai ahivang’a midang khohsahna neilou.
c.	 Kitimthemna, thu-ol ngaina chule nem’a gal jo ding.

2.	 _____________lamkai cheng’in Phizo chu United Nations kom’a nagate 
boina thulhutna nei ding’in twilhanglen gal’a ana sol’un ahi.
a.	 Naga Club
b.	 British Government
c.	 Naga National Council (NNC)

3.	 Phizo lamkaija ahungpan masang’a Nagate thusim chu.
a.	 Thinglhang mi abop bopma kiloikhom’uva khat le khat gal’a kithohte 

ahiuve.
b.	 Tanglouva ahinao le hetpehna midang hon aneithei nadiuva ana kihabol 

jing’uva ahi.
c.	 India te hina le chondan juite anahiuve.

4.	 Naga nam mite dinmun suhdetna-in 
a.	 Nagate chamlhat nikho 1947 lhajing nisim 14 nin phondohna ana neitai.
b.	 Nopna vetsah nan mipi khut dopna ananeisah-in ahi.
c.	 United Nations kom’a Nagate boina lhut ding’in twikhanglen gal’a ana 

chen ahi.

D.	 Thugol kipe hohi adih adihlou sun’in:
1.	 Phizo’n Japante ana kithopina ajeh chu Britishte anadou jeh ahipoi. Amavang, 

Nagaland nin chamlhat amu thei nading joh ahi. __________
2.	 Subash Chandra Bose’in Nagate chamlhat hetpehna ana neijeh-in Phizo’n 

jong British te douna din ana kithopi-in ahi. __________
3.	 Phizo’n ahinkho-a tohmun ahinlah patchu Naga Club ma Secretary tohmun 

ahi._________
4.	 Burma Songkul’a kon’a ahin lhadoh jouvu chun Phizo nagate boina United 

Nations kom’a lhut ding’in London’a ache-e. ___________
5.	 NNC member khat hina-in Phizo’n Nagaland sung’a mun chomchom’a Nagate 

jouse nam pi khat hina-a thakhatnin adinkhom sahtheijin ahi. _________
6.	 Phizo’n Japante ana kithopi jeh chun  London’a achechun amahon anakithopi 

tapouve. ___________
7.	 Khut dopma mipi atamjon nopna apeh-u chu Indian Republic toh kikhutjop 

ding adeinao avetsah ahi. ____________
8.	 Phizo’n anatup pipen chu gam pammi koi tobang hijongle Nagaland na 

vaihom sahlou ding hi ahi. __________



52

E.	 Biography hi mihem khat hinkho thusim kisutna ahi. Biography  sut na 
ding’a athupi pen hochu :
1.	 Apen nikho, chule apen’a mun. (Athi nikho, chule athina mun)
2.	 Tupet na achen’a mun.
3.	 Alekhasim chan.
4.	 Aneova akikhoukhah na-a thilsoh.
5.	 Anatoh lampang’a hetna aneiho.
6.	 Alo lhin’a sangpen ho.
7.	 Tu masang’a ama hinkho-a thilsoh ho ahiloule khonung jouva thilsoh ho.
8.	 Biography hinkho thusim phatah-a he agol, insungmi, anatoh khompi ahiloule 

aji-a kon’a thusim apat ding ahi. Amapa/amanu hina hoitah-a thusim asimdoh 
tengle ahet doh/amu doh thei na ding’a ama ahin dan, alung put dan, adoi 
le tup ahiloule atahsan na lampang hohi thusim chomcha-a ajaosah/asut lut 
ding ahi. Khang masa lang’a (century) ahet mi ho hinkho thusim asut ding’a 
ahile, anu/apa kom’a ama pa/nu hinkho thusim anahet ho thu adoh-a asut 
ding ahi.

Kimanchahna – Achung’a kipe point 8 ho-a kon’a phatah-a nahet mi khat thusim 
(biography) chom khom’in lang sun’in.

